
ҚАЗАҚСТАН 2022: АДАМ ҚҰҚЫҒЫ ЖӨНІНДЕГІ ЕСЕП 

 

ҚЫСҚАША ШОЛУ 

Қазақстан билік президенттің қолында шоғырланған конституциялық 
республика болып табылады. Үкімет пен конституция билікті Президенттің 
қолына шоғырландырады. Қасым-Жомарт Тоқаев 2019 жылы президенттікке 
өтті, 20 қарашадағы кезектен тыс сайлауда президент болып қайта сайланды. 
Еуропадағы қауіпсіздік және ынтымақтастық ұйымының демократиялық 
институттары және адам құқықтары жөніндегі бюросының бақылау 
миссиясының деректері бойынша, бұл сайлау бәсекелестіктің жоқтығымен 
және сөз бостандығы мен жиналыс еркіндігінің шектеулерімен ерекшеленді, 
бұл сонымен қатар сыни көзқарастың кеңістігін азайтты. Атқарушы билік заң 
шығару және сот билігін, сондай-ақ өңірлік және жергілікті билік органдарын 
бақылап отырады. Конституцияға өзгерістер немесе түзетулер енгізу үшін 
Президенттің келісімі қажет. 5 маусымда елде президенттік биліктің ықпалын 
азайту және басқа институттарды нығайту мақсатында мемлекеттік 
өкілеттіктерді бөлу теңгерімін өзгертуге бағытталған Конституцияға 
ұсынылған 33 өзгерісті мақұлдау үшін міндетті референдум өтті. Көптеген 
бақылаушылар қаңтардағы тәртіпсіздіктер кезіндегі саяси толқулар мен 
зорлық-зомбылықтан кейінгі бұл бастаманы құптады. Тәуелсіз 
бақылаушылар, соның ішінде Еуропадағы қауіпсіздік және ынтымақтастық 
ұйымының Демократиялық институттар және адам құқықтары жөніндегі 
бюросы, 5 мамырға дейін бір ай бұрын жарияланған референдум шынайы 
саяси плюрализмнің жоқтығы, белсенді "Жоқ" деген науқансыз және 
ұсыныстардың мәні бойынша маңызды саяси пікірталастардың жоқтығы 
жағдайында өтті деп мәлімдеді. 

Ішкі істер министрлігі ішкі қауіпсіздікке бірден-бір жауап беретін ұлттық 
полицияны бақылайды. Ұлттық қауіпсіздік комитеті ішкі және шекаралық 
қауіпсіздікті, сондай-ақ ұлттық қауіпсіздікті, терроризмге қарсы күресті және 
экстремистік топтар, әскери топтар, саяси партиялар, діни топтар мен 
кәсіподақтар сияқты заңсыз немесе тіркелмеген топтардың қызметін тергеу 
мен жолын кесуді қадағалайды. Комитет тікелей президентке бағынады, ал 
оның төрағасы Қауіпсіздік кеңесінде отырады. Азаматтық билік қауіпсіздік 
күштерін тиімді бақылауды жалғастыруда. Қауіпсіздік күштерінің 
қызметкерлері тарапынан болған теріс қылықтар туралы хабарлар түскені 
мәлім. 

5-8 қаңтар аралығында элиталардың айқын ішкі қақтығысы шеңберінде 
қылмыстық элементтер бірнеше қалаларда басталған алғашқы бейбіт 
наразылықтарды зорлық-зомбылыққа көшуге итермеледі, бұл үкіметтік 
ғимараттарға, қауіпсіздік қызметкерлеріне және маңызды инфрақұрылым 
нысандарына шабуыл жасауға әкеп соқты. Үкіметтің зорлық-зомбылыққа 
қарсы әрекеті кезінде билік 10 000-ға жуық адамды ұстады, олардың көпшілігі 
кейіннен босатылды. Үкіметтің мәліметінше, екі жүз отыз сегіз адам, соның 
ішінде 19 құқық қорғау және әскери қызметкерлер зорлық-зомбылықтан қаза 
тапты. 
Полицияда қамауда ұстау кезінде азаптау мен асыра пайдалану туралы 
кеңінен айыптаулар, соның ішінде Үкімет шектен тыс жауап алу әдістеріне 
жатқызылған алты өлім туралы хабарланды. Билік 15 күндік төтенше жағдай 
кезінде тәртіпті қалпына келтірді, оған елдегі интернетті бірнеше күнге толық 
бұғаттау және Алматы мен Астанадағы маңызды инфрақұрылым 
объектілерінің қауіпсіздігін қамтамасыз ету үшін ел мүше болып табылатын 
Ұжымдық қауіпсіздік туралы шарт ұйымының бітімгершілік бөлімшелерін 
қысқа мерзімге әкелінуі кірді. Жыл соңындағы деректер бойынша азаптау, 
билікті асыра пайдалану және мемлекетке жасалған опасыздық туралы 
айыптаулармен қоса , ең шетін істерді тергеу әлі жүріп жатқан еді. 3 қарашада 
Тоқаев азаптау, билікті асыра пайдалану немесе мемлекетке жасалған 
опасыздық сияқты ауыр қылмыстар жасамаған тәртіпсіздіктерге қатысқан 
1600-ден астам азаматтар мен полиция қызметкерлерінің 1400-ден астамына 
қатысты жалпы рақымшылыққа қол қойды. Үкімет желтоқсан айының 
соңындағы деректер бойынша 1086 адамға рақымшылық жасалғанын 
хабарлады. 22 желтоқсанда Бас прокуратура қаңтар айындағы оқиғаларға 
байланысты 1249 адам сотталғанын, оның 160-ы ұрлық және тәртіпсіздіктерге 
қатысу сияқты қылмыстары үшін түрмеге жабылғанын хабарлады. Қаңтар 
айындағы оқиғалардан кейін бірден Тоқаев бастапқыда бейбіт 
наразылықтардан туындаған наразылықты жоюға бағытталған бірқатар 
реформалар туралы жариялады, соның ішінде Президент билігін қысқарту, 
оның отбасы мүшелері қаңтардағы зорлық-зомбылықты қоздыруға қатысы 
болуы ықтималдығы, Тұңғыш Президент Нұрсұлтан Назарбаевқа бұрынғы 
берілген өкілеттіктерден айыру, сондай-ақ саяси плюрализмді нығайтуға 
және құқықтарды қорғауға бағытталған реформалар бар. Желтоқсан 
айындағы деректер бойынша бұл реформаларды жүзеге асыру жүріп жатты. 
 
Шын құлақ түрерлік ақпараттардың ішіне адам құқықтарының маңызды  
мәселелері:  үкімет немесе оның атынан жасалған заңсыз немесе себепсіз кісі 
өлтіру; үкімет тарапынан немесе оның атынан азаптау; түрмелерде және 
қамауда ұстау орындарында қатал, тіпті өмірге қауіп төндіретін  жағдайда 

ұстау; негізсіз қамауда ұстау; саяси тұтқындар; басқа елдегі тұлғаларға қарсы 
ұлтара қуғын-сүргін; сот билігінің тәуелсіздігіне қатысты ауыр проблемалар; 
сөз бостандығы мен бұқаралық ақпарат құралдарына қатысты елеулі 
шектеулер, соның ішінде журналистерге қатысты зорлық-зомбылық көрсету 
немесе зорлық-зомбылық жасау қаупі; интернет бостандығына қойылған 
елеулі шектеулер; бейбіт жиналыстар мен қауымдастық бостандығы 
құқығына елеулі араласу; саяси өмірге қатысуға елеулі және негізсіз 
шектеулер; Үкіметтегі айтарлықтай сыбайлас жемқорлық; жұмысшылар 
қауымдығының  бостандығына елеулі шектеулер; және бала еңбегін 
пайдаланудың кірді. 

Үкімет қиянат жасаған, соның ішінде сыбайлас жемқорлық пен азаптау 
туралы атышулы істер бойынша кейбір лауазымды тұлғаларды сот  арқылы 
қудалады. Дегенмен, сыбайлас жемқорлық кең таралған және көптеген басшы 
лауазымдағы тұлғалар, сондай-ақ құқық қорғау органдарының қызметкерлері 
жазасыз қалды. 

1 Бөлім. Жеке адам дербестігін құрметтеу 

a. Негізсіз немесе басқа да заңсыз, саяси себептермен адам өлтіру 

Үкімет немесе оның агенттері өздіктерінен немесе заңсыз кісі өлтірулері 
немесе өлімге әкелетін ұрып-соғулар жасағаны туралы бірнеше ақпараттар 
болды. Белсенділер түрмелердегі қиянат жасаудың жиі орын алатынын, атап 
айтқанда түрме қызметкерлерінің бұйрықтарын орындау үшін ерекше 
артықшылықтарға ие болған ерікті түрме көмекшілері жасаған зорлық-
зомбылықтың өлімге немесе өзіне қол жумсаудан өлуге әкелгенін атап өтті. 
 
Үкімет қаңтар айындағы қақтығыстарға байланысты 238 адам қаза тапты, 
соның ішінде алты адам жауап алудың  заңсыз әдістерін қолдану салдарынан 
түрмеде қаза тапты деп мәлімдеді. Адам құқықтарының сақталуын 
бақылаушылар шамадан тыс күш қолдану салдарынан қайтыс болғандардың 
нақты саны 260-қа жуық болуы мүмкін деп хабарлады. Қаза тапқандардың 
кейбір атаулы есімдері немесе олардың қайтыс болу жағдайларына қатысты 
ашықтықтың болмауы үкіметтік емес ұйымдарға (ҮЕҰ) немесе халықаралық 
қауымдастыққа қаңтардағы тәртіпсіздіктерден кейінгі өлімнің нақты санын 
бағалауға мүмкіндік бермеді. Мемлекет қызметкерлері нақты ақпараттың 
көрсетілмеуін құпиялылық туралы Заңның талаптарына сәйкес келетінін 
және отбасы мүшелерін стигматизациядан қорғайтындығымен түсіндірді. 

"Хьюман райтс вотч" (Human Rights Watch) (HRW) Алматы облысында құқық 



бет 4 

 

 

қорғау органдарының қызметкерлері адамдардың өміріне тікелей қауіпсіз 
наразылық білдірушілерге қарсы өлімге себепкер күш қолданған кем дегенде 
төрт жағдайды анықтағанын айтты, бұл кем дегенде 10 адамның өліміне 
әкелді. Лауазымды тұлғалардың ешқайсысы осы оқиғаларға байланысты 
шамадан тыс күш қолданғаны үшін не ұсталған жоқ не айыпталған жоқ. 
 
16 қарашада Талдықорған әскери соты 5 қаңтарда Талдықорған маңындағы 
әскери заставада мал бағып жүрген бақташыны өлтіруге байланысты 
өкілеттігін асыра пайдаланғаны үшін әскери қызметшіні алты жылға бас 
бостандығынан айырды. Қараша айының соңындағы деректер бойынша, бұл 
қаңтар оқиғалары кезінде өлімге себепкер күш қолданды деп айыпталған 
әскери қызметшіге қатысты жалғыз белгілі сот процесі немесе айыптауы 
болды. Құқық қорғау ұйымдары билік жаппай тәртіпсіздіктерге қатысып  қаза 
тапқандардың немесе азаптау құрбандарының кейбіріне қатысты қылмыстық 
іс қозғады деп мәлімдеді. 

2021 жылдың желтоқсан айында Нұрболат Жұмабаев Шымкентте полиция 
оны көлік ұрлады деген күдікпен ұстау кезде қайтыс болды. Жұмабаевтың 
туыстары оның денесін 9 желтоқсанда көрген кезде тұла бойы көгерген деп 
мәлімдеді. 18 шілдеде Шымкентте билікті асыра пайдаланды және 
жәбірленушінің өліміне әкеп соқтырған азаптауды қолданды деп айыпталған 
төрт полиция қызметкеріне қатысты қылмыстық процесс басталды. Сот 
процесі желтоқсан  айында әлі жүріп жатқан болатын . 

2 шілдеде Қарағандыдағы алқабилер соты үш сотталушыны, соның ішінде 
бұрынғы полиция қызметкері мен жергілікті кәсіпкерді, 2019 жылы Ғалы 
Бақтыбаевты өлтіруге тапсырыс берді және ұйымдастырды деп тағылған 
айыпты екінші рет ақтады. Бақтыбаев жергілікті билік тарапынан сыбайлас 
жемқорлық, жымқыру және басқа да теріс пайдалану мәселелерін көтерген 
азаматтық белсенді  болатын. Үш сотталушының бірі, болжаммен 
ұйымдастырушы, Баткыбаевтың  өлімінен бірнеше ай бұрын оны ұрып-соғуға 
кінәлі деп танылып, 10 жылға бас бостандығынан айырылды. 

b. Із-түзсіз жоғалу 

Биліктің араласуымен немесе олардың тапсырысымен із-түзсіз жоғалғандар 
туралы ақпарат жоқ. 

c. Азаптау және адамгершілікке жатпайтын немесе адамның ар-
намысын қорлайтын қатыгез әрекеттер немесе жазалар 

Заң азаптауға тыйым салатынына қарамастан, адам құқығын қорғаушылар 
жергілікті ұлттық заңнамада азаптау ұғымына берген анықтама Азаптауға 
қарсы БҰҰ Конвенциясына сай келмейтінін айтып отыр. Азаптаулардың 
алдын алудың ұлттық алдын алу тетігі (ҰАТ) – заңға сәйкес құрылған және 
мемлекеттің Адам құқықтары жөніндегі Омбудсмен институтының бір бөлігі. 
 
Түрме қызметкерлері қатыгездік үшін жауапқа тартылған жағдайлар сирек 
кездесетін және қызметкерлер әдетте жеңіл жаза алатын. Адам 
құқықтарының сақталуын бақылаушылар сирек жағдайларда ғана, мысалы, 
зорлық-зомбылық туралы ақпарат көпшілікке жария болғанда, қоғам 
тарапынан үлкен наразылық тудырған кезде ғана кінәлілер жауапқа 
тартылғанын атап өтті. Зорлық-зомбылық полиция камераларында, тергеу 
изоляторларында және түрмелерде орын алды. Адам құқықтарының 
сақталуын бақылаушылар қиянат әсіресе тергеу изоляторларында, соның 
ішінде жауап алу бөлмелерінде жиі кездесетінін және билік кейде мойындау 
айғақтарын алу мақсатында ұсталғандарды ұрып-соғу және оларға қатыгездік 
көрсету үшін алдын ала қамауы пайдаланғанын айтты. 

Қаңтар айындағы оқиғаларға байланысты азаптауға қатысты шағымдар мен 
қылмыстық істердің саны жылдың аяғында да анық болмады. Қазан айындағы 
деректер бойынша "Азаптауға қарсы коалиция" отандық үкіметтік емес 
ұйымы қаңтар айындағы оқиғалар кезінде азаптауға қатысты 188 шағым, 
соның ішінде кәмелетке толмағандарға қатысты азаптау және зорлық-
зомбылық туралы шағымдар алғанын хабарлады, ал Адам құқықтары 
жөніндегі уәкілдің кеңсесі азаптау мен адамгершілікке жатпайтын іс-әрекетке 
қатысты 110 шағым  түсті деп  хабарлаған болатын. Бас прокуратураның 
жария мәлімдемелеріне сәйкес, қаңтар айындағы оқиғаларға байланысты 
азаптау туралы 329 қылмыстық іс қозғалды, ал жыл соңындағы деректер 
бойынша 24 адамға қатысты азаптау туралы істер сотқа жіберілді. Сыбайлас 
жемқорлыққа қарсы агенттіктің мәліметінше, азаптау фактілері бойынша 851 
сот-медициналық тергеу қозғалды, оның 347-сі қылмыс құрамының 
дәлелдерінің жеткіліксіздігіне байланысты тоқтатылды. Адам құқықтары 
жөніндегі уәкіл қараша айында азаптау бойынша істердің 80 пайызы 
тоқтатылғанын айтты. Құқық қорғаушылар қаңтар айындағы оқиғаларға 
байланысты азаптау мен қатыгездіктің кейбір құрбандары қорқыту немесе 
жыныстық зорлық-зомбылыққа байланысты жағдайларда қоғамдық 
айыптаудан қорқу салдарынан өз оқиғалары туралы хабарламауы мүмкін 

немесе куәгерлер, соның қатар дәрігерлер үкімет тарапынан қысымға 
байланысты азаптаудың ықтимал жағдайларында нақты дәлелдер бере 
алмады деп алаңдаушылық білдірді. Белсенділер сонымен қатар кейбір 
азаптау құрбандары қаңтар оқиғалары кезінде жасалған нақты немесе 
болжамды ұсақ қылмыстар үшін жеңілірек үкім алу үшін шағым түсірмеуге 
келіскенін хабарлады. Үкіметтік емес ұйымдар мен халықаралық 
қоғамдастықтың бірнеше рет ашықтыққа шақырғанына қарамастан, азаптау 
бойынша істерді тергеу ашық емес және халықаралық органдардың 
қатысуынсыз жүргізілді. Құқық қорғаушылар кейбір  азаптауға қатысты деп 
танылған күдіктілерге куәгерлер мен дәлелдердің барына қарамастан айып 
тағылмағанын хабарлады. Тіпті бір рет құқық қорғаушылар азаптау туралы 
шағымды тергеу міндеті жүктелген офицер азаптау жасады деп айыпталған 
офицер болып шыққанын хабарлады. 

5 қаңтарда Азамат Батырбаев Талдықорғанда наразылық акциясынан кейін 
ұсталды, онда ол басқа наразылық білдірушілермен бірге қаланың орталық 
көшелерінің бірінде Нұрсұлтан Назарбаевқа орнатылған ескерткішті бұзған. 
Бұқаралық ақпарат құралдарында құқық қорғау органдарының қызметкерлері 
оны азаптағаны, соның ішінде денесін үтік пен күйдіргені туралы дәлелдер 
кеңінен жарияланды. Билік азаптау ісі бойынша 15 арнайы және құқық қорғау 
органдарының қызметкерлерін күдікті деп таныды. 6 шілдеде Талдықорған 
қалалық соты жаппай тәртіпсіздіктерге қатысқаны үшін Батырбаевты төрт 
жарым жылға шартты түрде бас бостандығынан айыру туралы үкім шығарды. 
16 шілдеде Батырбаевтың қорғаушысы полиция қызметкері азаптау ісі 
бойынша кінәсін мойындағанын хабарлады. 

Желтоқсан айындағы деректер бойынша Талдықорғанда жергілікті және 
халықаралық бақылаушылардың, соның ішінде Еуропадағы қауіпсіздік және 
ынтымақтастық ұйымының (ЕҚЫҰ) бақылаушыларының және шетелдік 
елшіліктер бақылаушыларының қатысуымен 23 адамды ыстық үтік пен 
азаптады деп айыпталған бес күдіктінің соты өтті. 

7 қаңтарда Алматыда полиция Тимур Радченконы ұстады. Радченко кейінгі 
жауап алу кезінде оны полиция қызметкерлері Хамит Батыр, Қалымбай 
Дәулет және Бимурзаев ұрып-соққандарын мәлімдеді. 22 қарашада 
Алматының Бостандық аудандық сотында үш полиция қызметкеріне қатысты 
сот процесі басталды. Құқық қорғаушылар жәбірленушіге қорғаушы 
берілмегенін және ол психологиялық көмекке мұқтаж екенін айтты. 
Желтоқсандағы дерек бойынша сот жалғасып жатыр. 

Адам құқықтары жөніндегі омбудсмен кеңсесіне ҰАТ қадағалауымен 

түрмелердегі шағымдарды алуға және бұзушылықтарды тергеуге өкілеттік 
берілді. Құқық қорғаушылар омбудсменнің азаптауды болдырмау тиімділігін 
әр түрлі бағалады, бұл ретте кейбір сенімді дереккөздер қаңтардағы оқиғалар 
кезінде ҰАТ мен омбудсменнің ұстау орталықтарына барғаны азаптаудың 
жаңа жағдайларын болдырмағанына септігін тигізді деп санайды. Үкіметтің 
деректері бойынша 13 қаңтар мен 14 ақпан аралығында азаптауды болдырмау 
үшін еліміздің 16 өңірінде қамауда ұстау орындарына 133 ресми сапар 
өткізілген. 

Түрме мен қамау изоляторларының жағдайы 

Бақылаушылар түрмелерде ұстау жағдайлары жалпы алғанда ауыр, кейде 
өмірге қауіп төндіретінін және үй-жайлар халықаралық санитариялық 
стандарттарға сәйкес келмейтінін хабарлады. Тұтқындардың денсаулығына 
байланысты проблемалар көп жағдайларда емделмеген немесе түрме 
жағдайларына байланысты нашарлаған. 

Физикалық жағдай:  ҰАТ АИТВ/ЖИТС (Адамның иммунтапшылық 
вирусы инфекциясы/ жұқтырылған иммунтапшылығының синдромы), 
туберкулез және қант диабетімен ауыратын және басқа да тұтқындарға 
көрсетілетін денсаулық және санитарлық жағдайлардың төмендігі мен нашар 
медициналық қызмет туралы хабарлап отыр. Туберкулезбен ауыратын 
науқастарды емдеу жақсарды, бірақ кейбір мекемелерде әлі де проблемаға 
толы болып қала берді. ҰАТ сонымен қатар осал топтардағы тұтқындарды, 
соның ішінде мүгедектер мен АИТВ немесе ЖИТС пен ауыратындарды 
кемсітудің барын хабарлады. 

Халықаралық түрме реформасының (PRI) хабарлауынша, тергеу 
изоляторларындағылар мен сотталған ерлер мен әйелдер бөлек 
қамалғанымен, уақытша қамау изоляторынан тергеу изоляторына, одан 
түрмеге ауысу кезінде жастар ересектермен бірге қамалды. Құқық 
қорғаушылар түзеу колонияларына жеткізу шарттары адамгершілікке 
жатпайтынын, бұл процесс бірнеше аптаға созылуы мүмкін екенін және 
жеткізу кезінде ерлер мен әйелдер қашан да бөлек ұстамайтынын хабарлады. 
Іздеу, тергеу және басқа да мекемелерге ауысу кезінде азаптау қаупі өте 
жоғары. 

ҰАТ және қоғамдық бақылау комиссияларының мүшелері (ҚБК, мониторинг 
жүргізетін квазитәуелсіз органдар) түрмелердегі инфрақұрылым мәселелері, 
атап айтсақ, нашар сантехника мен канализация жүйелері, антисанитариялық 

төсек-орын жабдықтары мәселесінің әлі де шешімін таппағанын 
мәлімдеді. ҚБК мүшелері кейбір мүмкіндігі шектеулі тұтқындардың айлап 
душ қабылдамайтынын да айтып отыр. Сондай-ақ олар медициналық 
персоналдың жетіспеушілігі және дәрі-дәрмектердің жеткіліксіздігі, 
мүмкіндігі шектеулі мүгедектердің проблемалары, сыртқы әлеммен 
интернетке қосылудың шектелуі, тұтқындардың құқықтары туралы ақпаратқа 
қол жетімшіліктің шектелуі және түрмелердегі тамақ пен оның 
құндылылағының сапасына, соның ішінде қолдану мерзімі өтіп кеткен 
тағамға қатысты алаңдаушылық туралы хабарлады. Адам құқықтары 
жөніндегі комиссар кеңсесі жариялаған ҰАТ-нің 2021 жылғы жалпы жария 
есебі осы көріністердің көпшілігін растады. Басқа мәселелермен қатар, 2021 
жылғы ақпарат кейбір түрмелер мен қамау орталықтарында үй кешендерінің 
сапасының нашарлығы, душқа немесе басқа да санитарлық нәрселерге, жеке 
гигиеналық керек-жараққа қол жетімшіліктің тұрақты еместігін, 
антисанитарлық тамақ даярлайтын орындар және жылулықтың немесе 
салқын ауаның жеткіліксіздігі, медициналық мамандардың және дәрі-
дәрмектің жетіспеушілігі атап өтті. 
 
Үкімет тергеу изоляторлары мен түрмелерде өлгендер, өзіне қол жұмсағандар 
мен өзіне қол жұмсауға тырысқандарға қатысты нақты мәлімет бермеді. ҰАТ-
тың 2021 жылғы есебінде кем дегенде бір тұтқын түрме немесе қамауда ұстау 
орындарында бастан кешкен зорлық-зомбылықтан өз-өзіне қол жұмсауға 
тырысқаны атап өтілген. 

13 қазанда Қызылорда қалалық соты түрмеде өз-өзіне қол жұмсамақ болғаны 
үшін Ержан Елшібаевқа қосымша жеті жылға бас бостандығынан айыру 
мерзімін қосты. Елшібаев 2019 жылдан бастап саяси тұтқындардың 
сараптамалық тізімдеріне енгізілген Жаңаөзендегі жұмыссыздар 
проблемаларына алаңдаушылық білдірген белсенді  болатын. 2019 жылы ол 
2017 жылы төбелеске қатысқан-мыс деп бес жылға бас бостандығынан 
айырылды. Елшібаевтың қорғаушысының айтуынша, оның клиенті колония 
әкімшілігі көрсеткен қысымға төтеп бере алмағандықтан, өз-өзіне қол 
жұмсамақ болған. 

Әкімшілік: Үкімет әдетте азаптау бойынша келіп түскен шағымдарды дұрыс 
қарамайды. Адам құқығын қорғаушылардың мәлімдеуінше, биліктегілер 
тұтқындардың азаптау бойынша келіп түскен шағымдарын тексермеген, 
қатыгез қарым-қатынас туралы шағымдарға жауап бермеген және түрме 
әкімшілері мен жұмысшыларын жауапқа тартпаған. Кейбір жерлерде шағым 

беру үшін электронды терминалдар орнатылғанына қарамастан, ҚБК 
мүшелері көптеген тұтқындардың шағым беру үшін қорғалған арнаға қол 
жеткізе алмайтынын хабарлады. Сонымен қатар, адам құқықтары жөніндегі 
сарапшылар қатыгездік пен азаптау туралы шағымдарды тергеуге жауапты 
жергілікті бас прокурорлар кейде тергеуді болдырмау үшін бюрократиялық 
олқылықтарды қолданғанын хабарлады. ҚБК мүшелері күнделікті 
міндеттерді орындау үшін ерікті көмекші ретінде таңдалған тұтқындарға 
қатысты мәселелерді атап өтті, олар сонымен қатар басқа тұтқындарды 
бақылауды қоса алған, және көбінесе бұл міндеттерді қатыгездікпен 
орындаған. 

Заң түрмелерде рұқсат етілмеген діни қызметтерді, рәсімдерді, жораларды, 
жиналыстарды немесе миссионерлік қызмет жасауға рұқсат бермейді. Заң 
бойынша, "діни рәсімдерге" мұқтаж тұтқын егер бұл рәсімдер түрме 
қызметіне кедергі келтірмесе және басқа адамдардың құқықтары мен заңды 
мүдделерін бұзбаса өз туыстарынан оларды орындау үшін тіркелген діни 
ұйымның өкілін шақыруды сұрай алады. ҚБК мүшелері кейбір түрмелерде 
мұсылман тұтқындарға Рамазан айында ораза ұстауға тыйым салынғанын 
хабарлады. ҰАТ мәліметтері бойынша, егер бұл ішкі ережелерді бұзбаса, дұға 
етуге рұқсат етілгенін, дегенмен кейбір жағдайларда тұтқындарға ішкі 
тәртіпке кедергі келтірмесе де, күніне бір реттен артық дұға етуге тыйым 
салынған. Түнде немесе тексеру кезінде намаз оқуға рұқсат жоқ. 

Тәуелсіз мониторинг:  Түрмелерге тәуелсіз халықаралық бақылаушылар 
келмеген.  Құрамына азаматтық қоғам өкілдері кіретін ҚБК түрмелерге 
мониторинг жүргізе алады. Құқық қорғаушылардың айтуынша, кейбір 
түрмелер ҚБК-ң мандаттарын сәтті іске асыруға әкімшілік кедергілер 
келтірген; бюрократиялық мәселелердің кесірінен ҚБК объектілерге кіру 
үшін бірнеше сағат күтуге мәжбүр болған немесе оларға мұндай мекемелерге 
қысқа уақытқа ғана кіруге рұқсат етілген. Адам құқықтары жөніндегі уәкіл 
кеңсесі ҰАТ мониторингтік сапарларының нәтижелері туралы жыл сайынғы 
жиынтық есепті, соның ішінде бұзушылықтардың дәлелдерін және 
мүшелердің мемлекеттік органдарға ұсынымдарын жариялап тұрады. 

Жақсартулар: Үкімет көпжылдық бағдарлама арқылы түрмелердегі өмір 
сүру деңгейін жақсартуға күш салды. ІІМ Қылмыстық-атқару жүйесі 
комитетінің деректері бойынша, тамақтану нормалары 40 пайызға 
ұлғайтылды, тұтқындарға туыстарымен бейнебайланысқа шығу үшін көбірек 
мүмкіндіктер берілді. Үкімет барлық пенитенциарлық мекемелерде қамауда 
отырғандарға тікелей сотқа, прокуратураға және сыбайлас жемқорлыққа 

қарсы қызметке электрондық өтініш беруге мүмкіндік беретін терминалдар 
орнатылғанын хабарлады. Бейнекамералар ашықтықты арттыру және 
қатыгездік пен азаптау мүмкіндіктерін азайту мақсатында жауап алу 
бөлмелерінде және пенитенциарлық мекемелердегі "соқыр аймақтарда" 
орнатылды. 

d. Негізсіз қамауға алу немесе тұтқындау 

Заң негізсіз қамауға алу мен тұтқындауға тыйым салғанымен, мұндай 
жағдайлар болып тұрады. 

Адам құқықтарының сақталуын бақылаушылар қаңтар айындағы оқиғаларға 
байланысты жағдайларда негізсіз түрде қамауға алу және ұстау рәсімдерін 
жаппай сақтамау туралы хабарлады. Ұсталғандарды ұстау негіздері туралы 
хабардар етпеу, олардың құқықтары туралы хабардар етпеу, адвокатқа жедел 
қол жеткізуден бас тарту, өз адвокатын таңдай алмау және телефон 
қоңырауына қол жеткізбеу нақты мысалдарға жатады. Қаңтар оқиғалары 
кезінде негізсіз қамауға алу немесе ұстау рәсімдерін сақтамау 
жағдайларының нақты саны туралы сенімді деректер болған жоқ. 

Қамауға алу тәртібі және қамаудағыларға деген көзқарас 

Қылмыс жасады деген күдіктіні тергеу үшін алдымен оны полиция 
бөлімшесіне әкеледі. Заңға сәйкес тергеу жүргізбес бұрын айыпталушыға 
адвокатпен кездесуге мүмкіндік берілуі қажет. Тұтқынға алу кезінде, 
тергеуші айыпталушыда қарудың бар-жоғын тексеру немесе дәлелдерді 
жасыру не жою ықтималдығының алдын алу үшін айыпталушыны тінте 
алады. Тергеуші оны қамауға алғаннан кейін үш сағаттың ішінде қамауға алу 
себептерін, қамауға алынған уақыт пен орнын, тінту нәтижелерін және 
хаттама толтырған уақытты көрсете отырып, күдіктімен бірге өтінішке қол 
қоюы керек. Сондай-ақ, тергеуші қол қойылған уақыттан бастап 12 сағат 
ішінде прокуратураға жазбаша түрде есеп беруі керек. 

Заңға сәйкес, тұтқындау үшін сот рұқсат беруі керек. Бұл – үш кезеңнен 
тұратын процедура: (1) тергеуші тұтқынға алу себебін көрсететін барлық 
дәлелді жинап, іске қатысты барлық материалды прокурорға 
жібереді; (2) прокурор дәлелдермен жан-жақты танысып, 12 сағаттың ішінде 
сотқа жібереді; (3) сот процессі айыпталушы, оның адвокаты және 
прокурордың қатысуымен өтеді. Қамауға алған уақыттан бастап 48 сағаттың 
ішінде қамау басқармасына қамауға алу туралы сот шешімі түспесе, 
айыпталушыны дереу қамаудан босатып, сот ісіне жауапты тергеуші мен 

прокурорға хабарлауы тиіс. Алдын ала қамауға алу мерзімі әртүрлі 
жағдайларда, айталық, ауыр немесе террористік қылмыстар, қылмыстық топ 
қылмысы, есірткі саудасы, кәмелетке толмағандарға қатысты жыныстық 
қылмыстар және т.б. кезде 72 сағатқа ұзартылуы мүмкін. Сот қамауға алудың 
үй қамақ, жүріп-тұруға тыйым салу сияқты басқа да түрлерін қолдана алады. 
Құқық қорғаушылардың пікірінше, бұл тәртіп көбіне сақталмайды. 

Сот органы қамауға алу немесе алмау мәселесін қарастырады, дегенмен көп 
жағдайда судьялар прокурорлардың қамауға алу туралы өтінішін 
қанағаттандырған. 

Заң кепілдік негізінде шартты түрде босатуға мүмкіндік бергенімен, кепілдік 
беру тәртібіне қатысты бірқатар шектеулер бар. Ұзақ мерзімге алдын ала 
тұтқындау жағдайы өзгеріссіз қалып отыр. Кепілдік артықшылығы қылмысты 
алғаш жасаған, кәмелетке толмаған немесе жеңіл немесе орташа ауыр қылмыс 
жасаған адамдарға беріледі. Кепіл жүйесі айыпталушыны балама жаза ретінде 
айыппұл төлеуге міндеттейді. Ауыр қылмыс жасаған, адам өлтірген, 
қылмыстық топ құрған, террористік немесе экстремистік қылмыс жасаған 
немесе босағаннан кейін сот ісіне кедергі келтіруі немесе қашып кетуі мүмкін 
айыпталушылар кепілмен босамайды. 

Уақытша қамалған, тұтқындалған немесе қылмыс жасағандары үшін 
айыпталған адамдар қамалған, тұтқындалған немесе айып тағылған  кезден 
бастап адвокат көмегіне жүгінуге құқылы. Заңға сәйкес, полиция 
айыпталушыларға олардың құқықтары, соның ішінде адвокат алу құқығы 
туралы ескертуге міндетті. Адам құқығын қорғаушылар тұтқындардың 
адвокаттармен кездесу құқығы шектелген, түрме қызметкерлері олардың 
әңгімелерін жасырын түрде жазып, айыпталушылар мен адвокаттардың 
кездесуіне заңсыз қатысып отырған деген пікірде. 

Адам құқығын қорғаушылар құқық қорғау органдарының қызметкерлері 
тұтқындарды адвокатпен кездеспеуге үгіттеп, адвокат келгенге дейін 
айыпталушыға алдын ала сұрақтар қойып дәлелдер жинағанын және дәлел 
жинау үшін кей жағдайда қорғаушыны пайдаланғанын айтып отыр. 

Заңға сәйкес айыпталушы әлеуметтік жағдайы төмен болса, кәмелет жасқа 
толмаса, дене не ақыл-ес кемістігі болса, не ауыр қылмысы үшін 
жауапкершілікке тартылса билік оған қорғаушы тауып беруі тиіс.  Алайда көп 
жағдайда қорғаушылардың айыпталушыға көмек көрсетуге қажетті 
тәжірибесі жете бермейді. Айыпталушыға тағылған айып мемлекеттік 
құпиямен байланысты болса, оған қорғаушыны өз еркімен таңдауға рұқсат 

берілмейді. Заңға сәйкес осындай іспен айналысуға арнайы рұқсаты бар 
қорғаушылар ғана  іске жіберіледі. 

Заңсыз тұтқындау:  Үкімет рұқсатсыз жиналу сияқты кішігірім құқық 
бұзуға барған саяси оппоненттер мен наразы топтарға айып салады немесе 15 
күнге әкімшілік қамауға алады. Осы жыл ішінде билік Ресейдің Украинадағы 
соғысына қарсы рұқсат етілмеген наразылық акцияларына қатысқан көптеген 
адамдарды, сондай-ақ митинг өткен орындарының жанында серуендеп 
жүрген кейбір жаяу жүргіншілерді ұстады. 

Заңға сәйкес тұтқындар тез арада отбасы мүшелерімен кездесуге құқылы. 
Алайда, биліктегілер оларды үйлері мен туысқандарынан алыс мекемелерге 
жіберетіндіктен, олардың туысқандары онда барып, сотталушымен кездесе 
алмайды. 

e. Әділ, ашық сот ісіне жол бермеу 

Заңда тәуелсіз сот органы мәселесі қарастырылмаған. Атқарушы билік сот 
тәуелсіздігін айтарлықтай шектеп тастаған. Freedom House-тің "Өтпелі елдер 
2022" есебінде конституция сот жүйесінің тәуелсіздігін қамтамасыз 
еткенімен, соттар бұл тәуелсіздікті жоғары лауазымды шенеуніктер, саяси 
белсенділер және тәуелсіз ҮЕҰ-лар қатысатын істерде әлі дәлелдей 
алмайтындығы атап өтілген. Еуропалық мемлекеттердің сыбайлас 
жемқорлыққа қарсы күрес тобының бағалаушылары Президенттің сот 
органдарында, прокуратурада, сыбайлас жемқорлыққа қарсы 
мамандандырылған органдарда және құқық қорғау органдарында негізгі 
тағайындауларға қатты әсер еткенін атап өтті. Судьялар ең көп жалақы 
алатын мемлекеттік қызметкерлердің бірі болғанымен, заңгерлер мен адам 
құқықтарының сақталуын бақылаушылар судьялар, прокурорлар және басқа 
да шенеуніктер көптеген қылмыстық және азаматтық істер бойынша қолайлы 
шешімдер үшін пара сұрады деп мәлімдеді. 

Үкімет сот процестерінде сыбайлас жемқорлықты азайтуға күш салды, 
мысалы, судья болуға үміткерлердің біліктілігін тексеру мен тексерудің жаңа 
рәсімдерін енгізді. 

10 наурызда Сенат Жоғарғы Соттың судьясы Мейрам Жангутиновты 2021 
жылдың 3 желтоқсанында сот оны сыбайлас жемқорлыққа кінәлі деп тауып, 
бес жылға бас бостандығынан айыруға және Мемлекеттік қызметке өмір 
бойына тыйым салуға үкім шығарғаннан кейін қызметінен босатты. 9 сәуірде 

Жангуттинов Шымкентте өзінің әріптесі, судья Лиза Тұрғымбаевадан 27 мың 
доллар көлемінде пара алғаны үшін қамауға алынды. Президент қылмысты 
"өрескел" деп сипаттап, бұл іс "судьялар корпусын белсенді түрде 
тазартудың" мысалы болғанын және бұл процесс тоқтап қалмауы керек, 
өйткені біз судьялардың теріс имиджін адамдардың көзінше өзгертуіміз 
керек" деп атап өтті. 

Әскери соттар әскери қызметкерлерге қатысы болуы мүмкін азаматтық іске 
тартылған тұлғаларды жауапқа тарту юрисдикциясына ие. Әскери соттар 
азаматтық сот қолданатын қылмыстық заңды пайдаланады. 

Сот ісін жүргізу тәртібі 

Заңға сәйкес адамдардың әділ сот құқығына қол жеткізу мүмкіндігі бар. 
Айыпталушылардың бәрі кінәсіздік презумпциясын пайдаланып, өзіне 
тағылған айыптан заң бойынша қорғану мүмкіндігіне ие. Сот ісі мемлекеттік 
құпиялар, жеке адам өмірі немесе азаматтың отбасы жағдайын қорғаған 
кезден басқа кезде жабық өтеді. 

Бақылаушылар алқабилерді іріктеу процессі жүйелі түрде өтпейді деген 
пікірде. Сот алқабилерге қысым көрсетеді және бұйрықтарын орындамаған 
жағдайда алқабилер құрамын оңай тарата салады. Заңда мұндай әрекеттері 
үшін соттарды жауапқа тарту механизмі қарастырылмаған. Белсенділер 
алқабилерді судьялардың алқабилерге, сарапшыларға және куәгерлерге 
жасаған қысымына байланысты айыптауға біржақты қарағаны үшін сынға 
алды. 

Бақылаушылардың пікірінше, сот процессі кезінде прокурорлар рөлі 
басымырақ болуына байланысты адвокаттар айтарлықтай рөл атқармайды. 
Адам құқықтарына қатысты істер бойынша жұмыс істеген адвокаттар билік 
тарапынан қудаланғанын айтты. Сондай-ақ адвокаттар кейде өздеріне 
сотталушылармен бірге сотқа дайындалуға жеткілікті уақыт пен мүмкіндік 
берілмейтініне шағымданды. 

Ұлттық және халықаралық құқық қорғау ұйымдары сот жүйесінде көптеген, 
айталық, сот процестеріне қатысып, ресми дәлелдерге қол жеткізу қиындығы, 
процедураның жиі бұзылуы, адвокаттар өтініштерін негізсіз 
қанағаттандырмау, билік өкілдері қылмысты азаптау не мәжбүрлеу арқылы 

мойындатуға тырысатыны туралы айыптауларды судьялардың тергеуге 
қабілетсіздігі сияқты проблемалардың бар екенін көрсетіп отыр. 

Тиісті процесстің, әсіресе азаматтық наразылықтарға қатысты тиісті сот 
процессінің болмауы әлі де өзекті болып қала беруде. 

Адам құқығын қорғаушылар мен халықаралық бақылаушылар айыпталушыға 
қарсы қылмыстық іс қозғау барысында жанама дәлелдердің көптігінен оған 
кінәсін мойындатқан жағдайлардың болғанын да баса айтты. Органдар 
айыпталушыларға кінәсін күштеп, қысым көрсетіп мойындатқандығы туралы 
өтініш-хаттарды соттар назардан тыс қалдырған. 

Саяси тұтқындар мен қамауға алынғандар 

Желтоқсан айының соңындағы жағдай бойынша "Тірек" азаматтық қоғам 
альянсы саяси айыптар бойынша ұсталды немесе түрмеге жабылды деп 
санайтын жеті адамнан тұратын тізімді жүргізді. "Тірек" тізімінде бір жыл 
ішінде қаңтар айындағы тәртіпсіздіктермен байланысты адамдар және желіде 
Ресейге қарсы позицияларды алға тартқан адамдар болды. Билік тіркелмеген 
Қазақстан демократиялық партиясының жетекшісі Жанболат Мамайды 26 
ақпанда полиция қызметкерін қорлаған-мыс және жалған ақпарат таратқаны 
үшін ұстады. 6 маусымда үкімет Мамайға қаңтардағы оқиғалар кезінде 
тәртіпсіздіктер ұйымдастырды деп қосымша айып тақты. Amnesty 
International, Freedom House, HRW және Еуропалық парламент Мамайды 
саяси тұтқын деп танып, оны босатуға шақырды. 2 қарашада Мамай үй 
қамағына жіберілді, желтоқсандағы жағдай бойынша полицияға жала жабу 
және жалған ақпарат тарату туралы іс қаралады деп күтілген. Билік төрт саяси 
тұтқын Абай Бегімбетов, Қайрат Клышев, Ноян Рахимжанов және Асхат 
Жексебаевты бас бостандығынан айыру орындарынан босатты, оларды 2021 
жылдың қазан айында сот тыйым салынған Көше партиясымен жұмысына 
байланысты тыйым салынған экстремистік немесе террористік ұйымның 
қызметін ұйымдастырғаны немесе оған қатысқаны үшін кінәлі деп тапты. 
Төрт адам әлі де қозғалысты шектеуге, былайша айтқанда шартты түрде 
мерзімінен бұрын босатуға жатады. Үкімет "Қазақстанның демократиялық 
таңдауы" саяси партиясына және оның болжалды мұрагері "Көше" 
партиясына экстремистік ұйымдар ретінде тыйым салуды жалғастырды. Екі 
ұйымды да қашқын банкир және оппозиция жетекшісі Мұхтар Әблязов 
басқарды не олармен тығыз байланысты болды. 
 
Адам құқығын қорғау ұйымдары ҰАТ аясында тұтқындармен кездесе алады. 

Трансұлттық қуғын-сүргін 
 
Үкімет трансұлттық қуғын-сүргін актілеріне тікелей немесе басқалар арқылы 
елден тыс жерлердегі адамдарды қорқытуға немесе қудалауға қатысты. 
 
Қоқан-лоққы, қудалау, қадағалау және мәжбүрлеу: Адам құқығын 
қорғаушылардың пікірінше, биліктегілер АҚШ-та тұратын оппозицияны 
ашық қолдайтын белсенді Барлық Меңдіғазиевтің саяси іс-әрекетін тоқтату 
мақсатында оның отбасы мүшелері мен бұрынғы әріптестерін қудалаған. 

Барлық Меңдіғазиевтің ағасы Бекіжан Меңдіғазиев ұйымдасқан қылмыстық 
топқа қатысы бар және ақшаны жылыстатты, сондай-ақ салық төлеуден 
жалтарды деген айыппен сотты күтуді жалғастырды. 2021 жылдың маусым 
айында билік Бекіжан Меңдіғазиевті тергеу изоляторына орналастырды. 
Қараша айындағы жағдай бойынша ол алдын-ала қамауда отырды. 
Меңдіғазиев мүгедектер арбасына таңылған, ал құқық қорғаушылар тергеу 
изоляторының жағдайы мүмкіндігі шектеулі адамдар үшін қолайлы емес 
екенін айтқан. 2021 жылдың шілдесінде Барлық Меңдіғазиевтің бұрынғы 
бизнесі "Karachaganak Support Services" мұнай сервистік компаниясының үш 
басшысы ұйымдасқан қылмыстық топқа қатысқаны және салық төлеуден 
жалтарғаны үшін сотталып, бес жарым жылдан жеті жылға дейін бас 
бостандығынан айырылды. Саяси себептер бойынша Меңдіғазиевтердің 
басқа туыстарының қатарында Қалық пен Эрик Меңдіғазиев пен Расим 
Әлмұханов, малды ұрлағаны үшін; Абай Меңдіғазиев, есірткі сақтағаны үшін; 
және Арман Меңдіғазиев ұйымдасқан қылмыстық топқа қатысқаны үшін деп 
қылмыстық іс қозғалған. 

Екіжақты қысым: Құқық қорғаушы бақылаушылар қыркүйектен қарашаға 
дейін билік Өзбекстанның "қоғамдық қауіпсіздігіне қауіп төндіретін 
материалдарды таратты" және Өзбекстанның "конституциялық құрылысына 
шабуыл жасады" деген айыппен елде заңды түрде тұрып жатқан бес 
этникалық Қарақалпақ белсендісін ұстағанын хабарлады. 
Билік оларды кейбір жағдайларда немесе барлық жағдайларда Өзбекстан 
үкіметінің өтініші бойынша және өзбек қауіпсіздік күштері қызметкерлерінің 
белсенді көмегімен қамауға алған. Қарақалпақ диаспорасының мүшелері 
айыптаулардың негізсіз екенін айтты. Белсенділер Өзбекстан үкіметін 
Қарақалпақстандағы шілде айындағы наразылықтарға деген реакциясы үшін 
сынға алды. 15 қазанда HRW билік Қарақалпақ диаспорасының белсенділерін 
Өзбекстанға экстрадицияламауы керек, онда олар саяси негізде қудалау мен 

азаптау қаупіне тап болады деп мәлімдеді. 5 желтоқсанда БАҚ бес этникалық 
қарақалпақтың бірі саяси баспана алуға өтініш білдірген адам мәртебесін 
алғанын хабарлады. Билікке жоғарыда аталған адамға босқын мәртебесін 
беру туралы шешім қабылдау үшін 12 айға дейін уақыт қажет болуы мүмкін. 

Азаматтық сот ісін жүргізу процессі мен құқық қорғау қызметі 

Жеке тұлғалар мен ұйымдар адам құқықтары бұзылған жағдайда отандық 
соттар арқылы азаматтық қорғау қызметіне жүгіне алады. Экономикалық 
және әкімшілік соттар азаматтық істерді көбіне қылмыстық істер жөніндегі 
сот құрылымына ұқсас сот арқылы қарайды. Заң мен Конституцияға сәйкес 
азаматтық даулар сот арқылы шешілуі қажет болғанымен, бақылаушылар 
азаматтық соттарды жемқор және сенімсіз деп есептейді.  

f. Жеке өміріне, отбасына, үйіне заңсыз араласу немесе 
корреспонденциясын заңсыз тексеру 

Конституция мен заң жеке өмірге заңсыз араласуға тыйым салады, алайда 
билік кейде бұл құқықтарды бұзған. 

Халықаралық деңгейде қабылданған нормаларға қайшы келе отырып, заң 
прокурорларға азаматтардың конституциялық құқықтарын шектеу құқығын 
берген. Орта немесе ауыр, сондай-ақ жедел атқарылуы қажет қылмыстық 
істер кезінде заң телефон әңгімелерін тыңдауға рұқсат береді. Бас 
прокуратураның келісімімен ҚР ҰҚК, Ішкі істер министрлігі және басқа да 
агенттіктер жеке қарым-қатынасты, қаржы туралы ақпараттарды заңсыз 
тексеріп, үйге заңсыз басып кіре алады. Адам құқығын қорғаушылардың 
көрсетуінше, ҰҚК қызметкерлері адамдарды рұқсатсыз бақылап, телефон 
әңгімелерін тыңдаған,  жеке кездесулерді таспаға жазып, әлеуметтік желілер 
арқылы таратқан, сондай-ақ  белсенділердің отбасыларына келіп, күдіктінің 
іс-әрекеті туралы «бейресми» әңгімелер өткізген. 

Соттар прокурордың телефон әңгімелерін тыңдап, бақылау туралы 
шешімдеріне қатысты апелляцияны қарастырғанымен, заң бұзуды тоқтатуға 
тез арада тыйым сала алмайды. 

Адам құқығын қорғаушылар, белсенділер және олардың отбасы мүшелері 
биліктің халықаралық нормаларға қайшы келе отырып, кейде олардың жүріп-
тұруын бақылағанын хабарлап отырды. 

Маусым айында Lookout's Threat Lab киберқауіпсіздік компаниясы үкімет 
белсенділердің жеке құрылғыларын бақылау үшін Hermit тыңшылық 

бағдарламасын қолданғанын хабарлады. Бағдарлама функционалы бойынша 
елде бұрын қолданылған Pegasus тыңшылық бағдарламасына ұқсас. 27 
маусымда оппозиция жетекшісі белсенді және Жанболат Мамайдың әйелі 
Инга Иманбай ұялы телефонына Hermit орнатылғанын хабарлады. 
 
2 Бөлім. Азаматтық еркіндікті құрметтеу 

a. Сөз және баспасөз бостандығы 

Конституцияда сөз бостандығы мен баспасөз бостандығы негізгі құқық 
ретінде қарастырылғанымен, үкімет түрлі тәсілдердің көмегімен, атап айтсақ, 
қудалау, тұтқындау, қылмыстық-әкімшілік айыптар, заң арқылы шектеу, 
лицензиялау ережелері және интернетті шектеу сияқты тәсілдердің көмегімен 
пікір білдіру еркіндігін шектеп, бұқаралық ақпарат құралдарына ықпал етеді. 
Адам құқықтарының сақталуын бақылаушылар мен тәуелсіз БАҚ кейбір 
жылдарға қарағанда мемлекеттік құрылымдар тарапынан қудалау аз 
болғанын, бірақ анықталмаған мемлекеттік емес субъектілерді қудалау мен 
қорқыту санының артқанын хабарлады. 

Үкіметтік емес ұйымдар құқық қорғау органдарының қызметкерлері 
журналистердің қаңтар айындағы оқиғаларды бақылауы мен жариялауына 
кедергі келтіріп, оларды басқа азаматтармен бірге ұстағанын атап өтті. 
Жергілікті жаңалықтар агенттіктері БАҚ қызметкерлері ауыр жарақат 
алғанын және оқиғалар кезінде кем дегенде бір БАҚ қызметкері өлтірілгенін 
хабарлады. 

Сөз бостандығы:  Үкімет жеке адамдардың ел басшыларын сынауына 
тыйым салса, өңірлік бастықтар БАҚ-тың олардың іс-әрекетін сынауын 
шектеуге тырысады. Заңға сәйкес, бірінші президентке, қазіргі президентке 
және олардың отбасыларына тіл тигізуге болмайды, заң бұзғандарға бес 
жылға дейін бас бостандығынан айыру сияқты жаза түрлері 
қарастырылған. Үкімет 5 маусымда Конституциялық референдумда 
қабылданған басқа реформаларға сәйкес Тұңғыш Президент Назарбаевты 
қорлау үшін қылмыстық жауапкершілікті көздейтін заңның күшін жойды. 
«Қасақана жалған ақпарат таратқандарға» заң ірі көлемде айыппұл төлетіп, 
тіпті бес жылға дейін бас бостандығынан айырады. 

Тәуелсіз БАҚ-тарға қатаң шектеу қойылған. Көптеген жекеменшік газеттер 
мен телеарналар мемлекеттен субсидия алып тұрады. Бұқаралық ақпарат 
құралдарында жариялылықтың жоқтығы және ақпарат құралдарының 
көпшілігінің үкімет келісімшартына тәуелділігі ақпаратты жариялауға 

айтарлықтай кедергі келтіреді. 

Бірінші президент отбасына немесе олардың серіктестеріне тиесілі 
компаниялар иеленетін БАҚ-ты үкімет бақыламайды. БАҚ 
бақылаушыларының пікірінше, билік жалпыұлттық телеарналардың 
көпшілігін толығымен немесе жартылай иеленеді. Өңірлік билік 
басқаруындағы бірнеше жиілілік станцияларын Ақпарат және қоғамдық даму 
министрлігі тәуелсіз хабар таратушыларға тендер жүйесі арқылы таратады. 

Барлық бұқаралық ақпарат құралдары Ақпарат және қоғамдық даму 
министрлігінде тіркелуі тиіс, бірақ веб-сайттар бұл талаптан босатылды. Заң 
жергілікті хабар тарату станциялары арқылы берілетін шетелдік 
бағдарламалардың апта сайынғы эфир уақытын 50 пайызға шектеді. 
Ресурстардың жоқтығына байланысты, бұл ереже шағын, нашар дамыған 
аймақтық телеарналарға бағдарламалар жасауда қиындық туғызады, 
дегенмен үкімет бірде-бір бұқаралық ақпарат құралдарына мұндай тыйым 
салмаған. Шетелдік бұқаралық ақпарат құралдары бұл талапты орындауға 
міндетті емес. 

Зорлық-зомбылық және қудалау: Азаматтық қоғамның кейбір 
сарапшылары қаңтар айындағы оқиғалардан кейін Үкімет тарапынан 
журналистер мен БАҚ белсенді түрде қудалау азайды деп мәлімдеді, бірақ 
БАҚ Үкіметтің қудалауының әлсіреуі уақытша ғана болады деп қорқып, 
көптеген тақырыптар бойынша өзін-өзі цензуралауды жалғастырды. Тәуелсіз 
журналистер, оппозициялық бұқаралық ақпарат құралдарында жұмыс 
істейтін немесе сыбайлас жемқорлық, шерулер мен наразылықтарға 
байланысты оқиғаларды баяндайтын тілшілер үкіметтік шенеуніктер мен 
жеке тұлғалардың қорқытқанын және іздеріне түскенін хабарлады. 

4 қаңтарда жергілікті БАҚ "Сарыағаш Инфо" газетінің редакторы Амангелді 
Батырбековтің өміріне жасалған қастандық туралы жазды. Шабуыл 
нәтижесінде Батырбековтің ұлы жараланды. 24 қарашада жергілікті сот бес 
адамды, оның ішінде Сарыағаш аудандық білім бөлімінің бұрынғы бастығы 
Бауыржан Майриховты шабуыл жасағаны үшін қатаң режимдегі колонияда 
11 және одан да көп жылға бас бостандығынан айырды. 

Адам құқықтарының сақталуын бақылаушылар "Жол бақылауы" 
басылымының және жүргізушілердің құқықтарын қорғау жөніндегі 
коммерциялық емес ұйымның екі журналисі шілде айында Атырауда және 
тамыз айында Өскеменде соққыға жығылғанын хабарлады. 

Тәуелсіз медиа Orda.kz бірнеше рет жасалған шабуылдардан кейін өзінің веб-
парақшасының істемей қалғаны туралы хабарлады. 5 қазан Orda.kz бас 
редакторы Гүлнара Бажкенова аузында редактордың жыртылған суреті 
салынған шошқаның басын пошта арқылы алғанын айтты. Ол бұл Orda.kz 
қызметкерлеріне төнген алғашқы қауіп емес екенін айтты. 

23 қарашада "Elmedia" жергілікті басылымының хабарлауынша, белгісіз 
адамдар алты апта ішінде Алматыдағы редакцияға төрт рет зақым келтіріп, 
соның ішінде терезелерді сындырып, шабуыл жасаған. Полиция екі күдіктіні 
БАҚ-тың жұмысына араласып, бұзақылық жасады деп ұстады, бірақ 
желтоқсандағы жағдай бойынша тергеудің аяқталғанын жарияламады. 

18 желтоқсанда Қаржы мониторингі агенттігінің қызметкерлері сыбайлас 
жемқорлыққа қарсы журналист Михаил Казачковты ұстады, оны мемлекеттік 
құпияны жария етті және қылмыстық топқа бизнесті заңсыз рейдерлік басып 
алуды жүзеге асырды деп айыптады. Жергілікті БАҚ сарапшылары бұл 
қамауға алуды саяси деп айыптады және оны журналистің 2018 жылдан бергі 
ең маңызды ұсталуы деп атады. Жыл соңындағы жағдай бойынша тергеу 
жалғасты. 

Баспасөз және басқа БАҚ, соның ішінде онлайн БАҚ үшін цензура немесе 
контент шектеулері: Журналистер мен бұқаралық ақпарат құралдары 
Үкіметтің қысымын болдырмау үшін өзін-өзі цензуралауды қолданды. 

Заң Үкіметке мемлекеттік қауіпсіздікті бұзуға немесе таптық, әлеуметтік, 
нәсілдік/этникалық, ұлттық немесе діни алауыздықты насихаттауға тыйым 
салатын түзетулер арқылы БАҚ контентін шектеуге мүмкіндік береді. 

Меншік иелері, редакторлар, таратушылар мен журналистер, егер ол ресми 
дереккөзден алынбаса, контент үшін азаматтық және қылмыстық 
жауапкершілікке тартылуы мүмкін. 

Заңда "қоғамдық қатынастардағы қайшылықтар мен қақтығыстардан 
туындаған, адамдардың өліміне, дене жарақаттарына, мүліктік елеулі залалға 
немесе халықтың жағдайын бұзуға әкеп соқтырған немесе әкеп соқтыруы 
мүмкін белгілі бір аумақтағы төтенше жағдайлар" ретінде анықталатын 
"әлеуметтік сипаттағы төтенше жағдайлар" кезінде қосымша шаралар мен 
шектеулер қарастырылған.  Мұндай жағдайларда Үкімет БАҚ баспа, аудио 
және бейне ақпаратын жариялауға немесе таратуға 24 сағат қалғанда 
Үкіметтің бекітуіне ұсынуды талап етіп, БАҚ көздеріне цензура қоюы 
мүмкін. 

Саяси партиялар мен қоғамдық бірлестіктер, егер олар күш құрылымдарының 
қызметіне кедергі келтірсе, тоқтатылуы немесе жабылуы мүмкін. Сонымен 
қатар, қағидалар Үкіметке көшіру техникасын, радио хабар тарату 
жабдықтарын, аудио және бейне жазу құрылғыларын шектеуге немесе тыйым 
салуға, сондай-ақ дауыс зорайтқыштарды алып тастауға мүмкіндік береді. 

Заң бойынша интернет-ресурстар, соның ішінде әлеуметтік желілер 
бұқаралық ақпарат құралдарының нысандары ретінде жіктеледі және 
бұқаралық ақпарат құралдары сияқты ережелер мен қағидалармен реттеледі. 

Билік кейде блогерлер мен әлеуметтік желі қолданушыларын өздерінің 
онлайн жарияланымдары негізінде қылмыстық заңнаманы бұзды деп 
айыптады. 

14 наурызда Алматы қаласының Алмалы аудандық соты экономист Данат 
Намазбаевты "билікті басып алуға немесе ұстап қалуға жария түрде шақыру" 
бабы бойынша бес жылға бас бостандығынан айырды. Намазбаев адвокаты 
және басқа да белсенділер сот процесі саяси уәжді болғанын және 
Намазбаевтың Ресейдің Украинаға басып кіруін айыптайтын әлеуметтік 
желілердегі хабарламалары негізінде, оның сыбайлас шенеуніктер үшін қатаң 
шаралар қабылдауға шақыруы негізінде басталғаны мүмкін екенін айтты. 

Жазбаша/Ауызша жала жабу туралы заңдар: Жазбаша түрде жала жабу 
және ауызша жала жабу үшін қылмыстық жауапкершілік жоқ, бірақ заң 
әкімшілік кодекс бойынша жала жапқаны үшін ауыр жазаны қарастырады. 
Заңның кейбір баптары мемлекеттік қызметкерлерді, атап айтқанда қазіргі 
президентті қорлайтын адамдарға да қатысты болуы мүмкін. БАҚ 
белсенділері жалған ақпарат таратқаны үшін жауапкершілік туралы заң 
нормасының кеңінен қолдануына алаңдаушылық білдірді. Белсенділер оны 
журналистер мен азаматтық қоғам белсенділеріне қысым жасау үшін немесе 
олардың үнін өшіру үшін, соның ішінде қаңтар айындағы оқиғалар кезінде 
және одан кейін қолданғанына баса назар аударды. 

Заңда бұқаралық ақпарат құралдары немесе «ақпараттық-коммуникациялық 
желілер» арқылы жала жапқаны үшін ірі көлемді айыппұл салу мен түрмеге 
отырғызу сияқты жаза түрлері қарастырылған. Журналистер мен құқық 
қорғаушылар бұл ережелер үкіметтің журналистік зерттеулерді шектеу 
мүмкіндігін арттыра түседі деп алаңдауда. 

Ұлттық қауіпсіздік:  Заң бойынша, бірінші президенттің денсаулығы, қаржы 
жағдайы немесе жеке өмірі, сондай-ақ, пайдалы қазбалар қоры, үкіметтің 

шетелдік кредиторларға борышы туралы экономикалық мәліметтерді 
таратқан жағдайда жауапкершілікке тарту көзделген. Заң шеңберінде 
ықтимал проблемаларды болдырмау үшін БАҚ президент пен оның отбасына 
қатысты ақпаратқа келгенде, өзін-өзі цензуралауды жиі қолданды.  

Дегенмен, бұл әрекеттер бұқаралық ақпарат құралдарына тежегіш әсер 
еткенімен, үкіметтің саясатына қатысты кейбір сындар жалғаса берді. 
Азаматтық қоғам белсенділері мен өкілдері бұрынғы президент Назарбаев 
пен оның отбасы мүшелерінің жеке және іскерлік істерін жариялау 
еркіндігінің кеңейгені туралы хабарлады. Жергілікті билік органдарының 
БАҚ-қа қысым жасау жағдайлары жалғасты. 

Заң «ақпаратты әдейі бұрмалау мен жалған ақпарат тарату арқылы әлеуметтік 
және жеке адам санасына әсер ете отырып, ұлттық қауіпсіздікке зиян 
келтіруге» тыйым салады. Заңгерлер пікірінше, «жалған ақпарат» терминінің 
ауқымы тым кең. Заң байланыс желілері иелері мен қызмет көрсету саласынан 
теракт немесе жаппай тәртіпсіздікті басу кезінде билік өкіміне бағынуын 
талап етеді.  

Заң «экстремизм» мен «іріткі салуды» мадақтайтын немесе насихаттайтын кез 
келген мақалаға тыйым салады. Халықаралық құқық сарапшыларының 
айтуынша, бұл терминдердің анықтамасы нақты емес. 

16 мамырда Әл-Фараби аудандық соты белсенді Ерулан Амировты 
"әлеуметтік алауыздық тудырғаны", "терроризмді насихаттағаны" және 
"тыйым салынған ұйымның қызметіне қатысқаны" үшін кінәлі деп тауып, 
жеті жылға бас бостандығынан айырды. Құқық қорғаушылар бұл істі 
үкіметтің саяси қудалау мақсатында "терроризмнің" кең анықтамасын 
қолдануының үлгісі ретінде атап өтті. 

Интернет еркіндігі 

Онлайн контент биліктің толық бақылауында. Бақылаушылар 
биліктің оппозициялық веб-сайттарды бұғаттағанын немесе оған қосылуды 
баяулатқанын айтып отыр. Бақылаушылардың көбі интернет-чаттағы 
үкіметтің жұмысына қатысты жазбаларға билік оң пікір жазады деген ойда. 
Билік мемлекеттегі интернет провайдерлерді, оның ішінде мемлекет 
меншігіне қарайтын «Қазақтелеком» компаниясын қадағалайды. Дегенмен, 
веб-сайттарда әр түрлі пікірлер, соның ішінде билікке сыни көзқарастарын 
білдірген пікірлер көп. 

БАҚ туралы заң веб-сайттарда азаматтардың анонимді пікір қалдыруына 

тыйым салады. Веб-сайттар онлайн пікір білдірушілердің бәрін тіркеуге және 
қажет болған жағдайда қолдағы тіркеу ақпаратын құқық қорғау органдарына 
беруге міндетті.  Нәтижесінде, онлайн бұқаралық ақпарат құралдарының көбі 
қоғамдық талқы платформаларын жауып тастаған. 

Цифрлық даму, инновациялар және аэроғарыш өнеркәсібі министрлігі «.kz» 
интернет домендерінің тіркелуін бақылайды. Билік органдары елден тыс 
қызмет жасайтын серверлердің тіркелуін тоқтата немесе күшін жоя алады. 
Бақылаушылар тіркеу процессін тым қатаң және теріс мақсатта пайдалануға 
оңай деп сынайды. 

Билік интернет қызметі туралы ережелер енгізген. Ол бойынша барлық 
интернет-кафелерде бақылау камералары болуы тиіс. Интернет 
қолданушылар жеке куәлігін міндетті түрде көрсетсе, интернет-кафелер 
клиенттер ашқан веб-сайттарды журналға тіркеуі керек. Ал, құқық қорғау 
органдарының өкілдері интернет қолданушылардың аты-жөні мен кірген 
сайттары туралы ақпаратты ала алады. 

Бірнеше жағдайда үкімет веб-сайттарды бұғаттағанын жоққа шығарды. 
Блогерлер мен тәуелсіз жаңалықтар сайттарының баспашылары өз 
сайттарының кейде бұғатталып отырғанын хабарлады. 

Үкімет сот шешімінсіз интернетті және басқа да байланыс құралдарын 
қолдануды шектеуге құқылы. Үкіметтің заңы мен қаулысына сәйкес, төтенше 
жағдайлар кезінде немесе төтенше жағдайлар болу қаупі туса Бас 
прокуратура, ҰҚК, Қорғаныс, Ішкі істер және төтенше жағдайлар 
министрліктері байланыс желілері мен байланыс құралдарының жұмысын 
тоқтата тұруға уәкілетті. 

Бақылаушылар бірнеше факторларға сүйене отырып, соның ішінде Үкіметтің 
онлайн-контентті бұғаттауға,  мобильді интернет байланысын өшіруге және 
әлеуметтік желілерге кіруді шектеуге өкілеттігінің кеңдігін ескере,  елдегі 
интернетте "бостандық жоқ" деп бағалауды жалғастырды.  

Сонымен қатар, адам құқықтарының сақталуын бақылаушылар жеке адамдар, 
соның ішінде журналистер Интернеттегі әрекеттері үшін жиі жазаланатынын 
атап өтті. 
 
Қаңтар айындағы наразылықтар мен одан кейінгі зорлық-зомбылық кезінде 
Үкімет бүкіл ел бойынша Интернет пен ұялы байланысқа қолжетімділікті 
бірнеше күнге шектеді, жергілікті Интернеттегі үзілістер 2 қаңтардан 

басталып, кейбір жерлерде 11 қаңтарға дейін жалғасты. Сонымен қатар, билік 
бір жыл бойы бірнеше тәуелсіз веб-сайттарды бұғаттады.  

Академиялық еркіндік пен мәдени іс-шаралар бойынша шектеулер  
 
Үкімет жалпы академиялық еркіндікті шектемеді, дегенмен президент пен 
оның отбасының қадір-қасиеті мен абыройына қол сұғуға тыйым салу сияқты 
жалпы шектеулер ғалымдарға да қатысты болды. Көптеген ғалымдар өзін-өзі 
цензуралаумен айналысты. 

b. Бейбіт жиын өткізу және бас қосу бостандығы 

Заңда бейбіт жиын өткізу бостандығына қатысты шектеу болғанымен, бұл 
құқықтың айтарлықтай бұзылған кездері бар. 

Бейбіт жиын өткізу бостандығы 

Қарсыластар бейбіт жиын өткізу туралы заңды бас қосуға шек қоятын және 
халықаралық стандарттарға сай келмейтін заң ретінде сынға алады. Қатаң 
шектеулер әлі де бар. Ұйымдастырушылар жергілікті билік органдарына 
алдын ала өтініш жазып, жауап күтуі керек. Заңға сәйкес, жалғыз кісілік 
пикеттен басқа жиындардың барлығын билік бекітіп берген орындарда өткізу 
керек. Кенет жиын өткізуге тыйым салынады, сондай-ақ, азаматтығы жоқ 
тұлғалар бейбіт жиын өткізе алмайды. 

Адамдардың шағын тобы Қытай Халық Республикасының (ҚХР) 
Алматыдағы консулдығы алдында өздерінің отбасы мүшелері туралы ҚХР-
нан ақпарат беруді талап етіп, күнделікті наразылық акцияларын 
жалғастырды. ҚХР төрағасы Си Цзиньпиннің 14 қыркүйекте елге 
сапарыныңың алдында да бірнеше наразылық білдірушілер қамауға алынды, 
кейбіреулеріне бірнеше рет айыппұл салынды. Жылдың соңына дейін 
Алматыда күнделікті наразылық акциялары да, полицияның қатысушыларды 
ұстауы мен қатысушыларға мерзімді айыппұлдар салуы да жалғасты. 

Бас қосу бостандығы 

Заңда бас қосу бостандығына қатысты шектеу болғанымен, бұл құқықтың 
айтарлықтай бұзылған кездері бар. Азаматтар қоғамдық ұйымдар, айталық, 
діни топтар құрған жағдайда оларды Әділет министрлігінде, сондай-ақ іс-
шараның өту орнына байланысты әр өңірдің жергілікті Әділет 
басқармаларында тіркеуі керек. Заң қоғамдық немесе діни ұйымдардан олар 
айналысатын іс-шараларды ашық көрсетуін талап етеді. Бұл талапты 

ескермеген ұйымға ескерту жасалады, айыппұл төлетеді, қызметі уақытша 
тоқтатылады немесе тыйым салынады. Тіркелмеген қоғамдық ұйымдарға 
мүше болғандар айыппұл салу, бас бостандығынан айыру, ұйымды жабу 
немесе іс-шараларды тоқтату сияқты әкімшілік немесе қылмыстық жазаға 
тартылады. Белсенділер билік саяси сезімтал тақырыптар бойынша бейбіт 
қоғамдық жиналыстарды өткізуге өтінімдерді көбінесе жақын жерде жол салу 
сияқты немесе жиналыс өтетін жерде қабаттас басқа іс-шаралар өтеді деген 
сияқты ойластырылған себептермен іріктеп қабылдамағанын хабарлайды. 
Белсенділер мен азаматтық қоғам мүшелері Үкіметтің адамдары немесе 
Үкіметке адал адамдар тәуелсіз ұйымдарға сол ұйымдардағы жобалар туралы 
хабарлап отыру үшін, немесе жобаларға нұқсан келтіру үшін жіберілгені 
туралы хабарлады. 

ҮЕҰ-дар қоғамдық ұйымдарды тіркеуде бірқатар қиындықтар бар екенін 
айтып отыр. Үкіметтің мәліметіне сәйкес, бұл қиындықтар ұсынылған 
құжаттардағы сәйкессіздіктермен тікелей байланысты (5-бөлімді қараңыз). 

Қараша айының басында билік саяси партияларды тіркеуді жеңілдетуге және 
мүшелердің қажетті санын 20000-нан 5000-ға дейін төмендетуге бағытталған 
реформаларды қабылдады. Әділет министрлігі қыркүйек айында "Намыс", 
"Байтақ Болашақ", және "Халықка Адал Қызмет" сынды үш партия тіркеуге 
өтінімдерін беріп жатқанын хабарлады, ал қалған екі партияны "Біздің 
құқықтарымыз" бен Қазақстанның демократиялық партиясын тіркеу уақыты 
өтіп кеткенін айтты.  "Байтақ Болашақ" 20 қарашада "Байтақ" партиясы 
ретінде тіркелді. 

Бөлек заңнамада қамтылған діни топтардан басқа мүшелік ұйымдар 
жергілікті деңгейде кемінде 10 мүшеге дейін тіркеуі керек және мемлекеттік 
тіркеу үшін олардың елдің үштен бір бөлігінен астам өңірінде бөлімшелері 
болуы тиіс (3 және 7.а-бөлімдерді қараңыз). 

Заңға сәйкес «үкіметтік емес ұйымдар, еншілес компаниялар және шетелдік, 
халықаралық коммерциялық емес ұйым өкілдіктерінен», «іс-шаралар, оның 
ішінде құрылтайшылар, активтер, қорлар көзі туралы ақпарат және 
жұмсалған қаражат туралы есеп» беру талап етіледі. «Уәкілетті орган» 
бұқаралық ақпарат құралдары тарапынан жарияланған баяндамалардың, жеке 
және заңды тұлғалардан немесе басқа адамдардан келіп түскен шағымдардың 
«растығын» тексеруге құқылы. Растау барысында есепте анықталған уақыты 
көрсетілмеген не күмәнді ақпарат әкімшілік құқық бұзушылық деп есептеледі 
де оған аздаған айыппұл салынады немесе бір жыл ішінде заң бұзу 
түзетілмесе немесе қайталанса, үш айға дейін қызметі тоқтатылып, әкімшілік 



бет 25 

 

 

жазаға тартылады. Төтенше жағдайлар кезінде мұндай жағдайда айыппұл 
көлемі артады және ұйым қызметі тоқтатылады да қылмыстық жазаға 
тартылады. 

Заң қоғамдық ұйым мүшелерінің үкімет жұмысына араласуына тыйым 
салады, араласқан жағдайда аз көлемде айыппұл төлетеді немесе 40 күнге 
дейін қамауға алынады. Заң бұзуға ұйым жетекшісі тікелей араласқан болса, 
айыппұл төлемі сәл ұлғаяды немесе оны 50 күннен аспайтын мерзімге қамауға 
алады. Заңда «заңсыз араласу» ұғымына нақты анықтама берілмеген. 

Заң бойынша ҮЕҰ шетелдік қорлардан алынған қаражат пен  активтер жайлы 
толық есеп беруге міндетті. Бұл шетелдік қорлардың көмегімен жарық көрген 
басылымдардың барлығын ашық көрсетіп отыру керек деген сөз.  талаптар 
орындалмаса, олар заң бойынша әкімшілік және қылмыстық жауапкершілікке 
тартылады, сондай-ақ шетелдік қорлар ұйымдастырған кездесулерді, 
наразылықтарды және осыған ұқсас іс-шаралар өткізуге қатаң тыйым 
салынады. 

c. Дін бостандығы 

https://www.state.gov/religiousfreedomreport/ сайтында берілген АҚШ 
мемлекеттік департаментінің Халықаралық дін бостандығы туралы есебін 
қараңыз. 

d. Жүріп-тұру еркіндігі және елден біржолата кету құқығы  

Заң ел ішінде жүріп-тұруға, шетелге саяхаттауға, эмиграцияға және Отанына 
оралуға (репатрияцияға) еркіндік береді. Кейбір заңды шектеулерге 
қарамастан, билік бұл құқықтарға құрметпен қарайды. 

f. Босқындарды қорғау 

Үкімет ел ішінде қоныс аударылғандар, босқындар, қайта оралған босқындар, 
пана іздеушілер, азаматтығы жоқ адамдар мен көмекке мұқтаж басқа да 
адамдарды қорғап, көмек көрсету үшін БҰҰ Босқындар ісі бойынша жоғарғы 
комиссариаты басқармасымен (БЖКБ) және өзге ұйымдармен бірлесе жұмыс 
істеді. 

Панаға қол жеткізу: Заңда баспана беру немесе босқын мәртебесін беру 
туралы айтылған, ал үкіметте босқындарды қорғауды қамтамасыз ету жүйесі 
бар. БҰҰ БЖКБ жергілікті серіктестері қажет болған жағдайда заңды түрде 
үкіметке шағымдана алады және депортацияға ұшырауы мүмкін тұлғалар 

атынан әрекет ете алады. 

БҰҰ БЖКБ мәліметіне сүйенсек, босқындар жүйесі баспана беруге қол 
жеткізу мен ел аумағына кіруге рұқсат беру тәртібіне қатысты халықаралық 
стандарттарға сай келмейді. Билік қауіпсіздік мәселелерін сылтау етіп, жеке 
басын куәландыратын құжаты жоқ тұлғалардың шекара маңында баспана 
беру туралы өтініштерін қабылдауға зауықсыз болды. Босқындар мәртебесі 
туралы 1951 жылғы Конвенцияда көрсетілген міндеттемелерге қарамастан, 
қудалаудан қашып, шекараны заңсыз кесіп өткен тұлға қылмыстық сотқа 
тартылуы және кейіннен қылмысқа бейім адам ретінде танылуы мүмкін. Бұл 
баспана беру кезінде кері әсерін тигізетін фактор. 

БҰҰ БЖКБ мәліметтері бойынша, маусым айындағы жағдай бойынша елде 
1000 босқын мен баспана іздеушілер және 7558 азаматтығы жоқ адамдар 
болған. 

Заңда ерекше сұранысы бар тұлғаларға, мысалы ата-анасынан ажырап қалған 
балалар мен мүмкіндігі шектеулі тұлғаларға қатысты дифференциалды тәртіп 
қарастырылмаған. Лесбиянкалар, гомосексуалистер, бисексуалдар, 
трансгендерлер, квирлер мен интерсексуалдарға (ЛГБТКИ+) қатысты ерекше 
мәселелерді қарастыруға арналған нұсқаулар да жоқ. 

Үкімет пен Қытай арасында этникалық сепаратистерді бір елдің аумағынан 
екінші елге жібермеу туралы келісім бар. 

2021 жылдың қазан айында Үкімет Қытайдан келген барлық төрт этникалық 
қазақтың жылдық баспана мәртебесін ұзартты Төменде мигранттар мен 
босқындарға қатысты зорлық-зомбылық туралы қар.). Қараша айындағы 
жағдай бойынша екі адамға бір жылға жаңа ұзарту берілді, ал тағы екеуі бір 
жылға ұзартуды күтіп, бір-үш айға ұзартылды. 

Мигранттар мен босқындарға қатысты зорлық-зомбылық: Қытайдың 
Шыңжаң қаласынан келген Мурагер Алимула мен Кайши ханның пана 
іздеушілерінің істерінде ешқандай өзгеріс болған жоқ. Оларға 2021 жылдың 
қаңтарында Нұр-Сұлтан мен Алматы облысында белгісіз адамдар шабуыл 
жасады. Бір жыл ішінде күдіктілер анықталған жоқ. Әлімұлы мен Хан – 
Қытайдан қашып, 2020 жылдың қазанында пана алған төрт этникалық 
қазақтың екеуі. 

Жұмыспен қамту:  Босқындар жұмысқа орналасып, әлеуметтік көмек алуда 
үкімет тарапынан қиындықтарға тап болған. Заң бойынша босқындар жұмыс 
істей алғанымен, жеке кәсіпкерлікпен айналыса алмайды. Жергілікті жұмыс 

берушілер босқындар құқығын білмегендіктен, босқындар еңбек нарығына 
шыға алмай, соның салдарынан заңсыз жұмыс істеуге мәжбүр болды. 

Негізгі қызметтерге қол жеткізу:   «Елде уақытша тұратын шетелдіктер» 
мәртебесі босқындардың заңда көрсетілген құқықтарды толық иеленуіне 
кедергі келтірді. Заңда ерекше қажеттілігі бар босқын және пана іздеген 
адамдармен қалай қатынасу керектігі туралы ереже жоқ. Босқындар 
азаматтармен бірдей білім алып, медициналық көмекке жүгіне алғанымен, 
оларға әлеуметтік жәрдемақы берілмейді. Үкімет пана сұраушыларға баспана, 
жәрдемақы немесе қандай да бір әлеуметтік жеңілдік бермейді. Ерекше 
қажеттілігі бар пана сұраушылар мен босқындар қаржылай көмек ала 
алмайды. 

Азаматтығы жоқ адамдар, пана іздеп жүрген және еңбек мигранты ретінде 
немесе басқа мақсатпен елге келген шетелдіктер алғашқы медициналық-
санитарлық көмек алу үшін ерікті медициналық сақтандыру ұйымдарымен 
келісім-шартқа отырып, жергілікті поликлиникаға тіркелуі керек. 

Босқындардың жол жүру құжаттарын босқындар мен баспана алған адамдар 
үшін 1 қаңтардан бастап қолжетімді ететін заңнамалық өзгерістерге 
қарамастан, бұл құжаттар жыл бойы қолжетімді болмады, өйткені 
құжаттарды өндіру және беру үшін күтілетін нормативтік және процедуралық 
өзгерістер болды. Үкімет шенеуніктері босқынның жол жүру құжаты 
қолжетімді болған кезде ол 12 айға жарамды болатынын және төлқұжатқа 
ұқсайтынын айтты. 

f. Ішінен ауысқан адамдардың мәртебесі мен қарым-қатынасы 

Қолданылмайды. 

g. Азаматтығы жоқ адамдар 

Конституция мен заң азаматтығы жоқ адамдармен қарым-қатынас жасау 
жолдарын ұсынса, мемлекет елдегі азаматтығы жоқ адамдар тап болуы 
мүмкін қиындықты айтарлықтай жеңілдету үшін міндеттемелер қабылдады. 
Заңда азаматтығы жоқ адамдарға азаматтық берудің жеңілдетілген тәртібі 
қарастырылмаған. 

Қазақстан азаматтық алғысы келетіндерден өз елінің азаматтығынан бас 
тартуды талап еткенімен, оларға Қазақстан азаматтығы берілетініне нақты 
кепілдік бермейтіндіктен, елде азаматтығы жоқ адамдардың саны артып отыр. 
БҰҰ БЖКБ мәліметтері бойынша, маусым айындағы жағдай бойынша Үкімет 

азаматтығы жоқ адамдар ретінде барлығы 7558 адамды ресми түрде тіркеді. 
Азаматтығы анықталмаған, нақты азаматтығы жоқ немесе азаматтығынан 
айырылу қаупі бар азаматтардың басым көпшілігінің жеке басын 
куәландыратын құжаттары жоқ немесе ТМД елдерінде берілген жеке 
куәліктері бар немесе олардың паспорты кеңес дәуірінде берілген. Бұл 
адамдар әдетте шалғай жерлерде ресми құжатсыз тұрып келген. 

Заң бойынша Үкімет “мемлекет мүддесіне зиян келтірген, терроризм мен 
экстремизммен байланысты ауыр қылмыстары үшін сотталған адамдарды” 
Қазақстан азаматтығынан айыра алады. БҰҰ БЖКБ мен Үкіметтің 
мәліметінше, осы Заңға сәйкес ешкім азаматтығынан айырылған жоқ. БҰҰ 
БЖКБ деректері бойынша заңда азаматтығы жоқ адам деп 
танылған адамдардың бірқатар құқығы қарастырылған. Ресми түрде 
тіркелген азаматтығы жоқ адамдардың құқықтық мәртебесі құжатқа 
енгізіледі, ал, мұны азаматтығы жоқ адамға бұл елде 10 жыл бойы тұрақты 
тұру құқығын беретін куәлік деуге болады. Заңға сәйкес елде бес жыл 
тұрғаннан кейін азаматтығы жоқ адамдар азаматтық алуға өтініш бере алады. 
Тұрақты тұратын жері бар, бірақ ресми түрде азаматтығы жоқ деп танылған 
адамдардың осы елде туған балалары осы ел азаматы деп есептеледі. 

Этникалық қазақтар, елде жақын туыстары барлар, келісім бар Украина, 
Беларусь, Ресей және Қырғызстан азаматтары үшін азаматтық алудың басқа 
заңдық тәртібі бар. Заңға сәйкес үкімет азаматтық беру туралы өтінішті алты 
ай бойы қарай алады. Алайда кейбір өтініш берушілер ұзақ бюрократиялық 
процестің  салдарынан азаматтық алуға бірнеше жыл кеткенін айтып 
шағымданды. Заң жеке басын куәландыратын құжаты жоқ ата-аналардың 
балаларына туу туралы куәлік беруге тыйым салады. Ал туу туралы куәліксіз 
бала білім, тегін медициналық көмек ала алмайды, еркін жүріп-тұра алмайды. 

2019 жылы Үкімет жеке басын куәландыратын құжаттары жоқ ата-аналардың 
балаларына туу туралы куәлік алуға мүмкіндік беретін процедураларды 
белгіледі. Содан бері осы Ережелерге сәйкес 1500-ден астам бала тіркелді. 
БҰҰ БЖКБ құжаттары жоқ ата-аналардан туған кейбір балаларға осы 
Ережелерге сәйкес туу туралы медициналық куәліктер берілмегенін, себебі 
әкімшілер жаңа процедуралар туралы білмегендігін хабарлады. Сонымен 
қатар, жаңа процедуралар медициналық мекемеден тыс жерде құжаттары жоқ 
ата-аналарда туылған балалардың тууын тіркеуді реттемеді, бұл олардың 
азаматтығы жоқ болу қаупін тудырды. ЮНИСЕФ бұл процедуралар 
енгізілгенге дейін елде туылған немесе көшіп келген кейбір балалар, әсіресе 

ауылдық жерлерде құжаттарсыз қалатынын хабарлады. Құжаттардың 
болмауы балалардың білімге, тегін медициналық көмекке және қозғалыс 
еркіндігіне қол жеткізуіне кедергі келтірді. 

Азаматтық алу туралы өтініші қабылданбаған, азаматтығы жоқ тұлға 
мәртебесі жойылған адамдар шешіммен келіспейтінін білдіріп, шағым түсіре 
алады. Алайда мұндай шағымды қарау процесі ұзаққа созылады. 

Ресми азаматтығы жоқ тұлға мәртебесі берілген адамдар басқа да 
шетелдіктердей тегін медициналық көмек ала алғанымен, ол Денсаулық және 
қоғамдық даму министрлігі бекіткен тізім бойынша жедел медициналық 
көмек алу мен 21 жұқпалы ауруды емдеумен шектеледі. Ресми азаматтығы 
жоқ тұлға мәртебесі берілген адамдар мемлекеттік органнан басқа жерге 
жұмысқа орналаса алады.  Олар еңбек шартын жасау кезінде  қиындықтарға 
тап болуы мүмкін, өйткені ықтимал жұмыс берушілер бұл заңды құқықты 
білмеуі немесе оны түсінбеуі мүмкін. 

БҰҰ БЖКБ мәліметі бойынша жеке басын куәландыратын құжатсыз 
азаматтығы жоқ тұлғалар заңды түрде жұмысқа орналаса алмайды. Бұл 
заңсыз жұмысқа орналасу жұмыс берушілер арасында жемқорлық пен 
лауазымын асыра пайдалану жағдайының белең алуына алып келіп отыр. 
Азаматтығы жоқ ата-аналардың балалары да азаматтығы жоқ тұлға деп 
есептеледі. 

3 Бөлім. Саяси процеске қатысу бостандығы 

Конституция мен заң азаматтарға өз билігін жасырын дауыс беру 
арқылы жалпыға бірдей және тең сайлау құқығы негізінде өткізілетін еркін, 
әділ және мерзімдік сайлауда дауыс беруге мүмкіндік бергенімен, үкімет бұл 
құқықты қолдануды қатаң шектейді. 

Конституцияға сәйкес билік президенттің қолында шоғырланған. Президент 
Премьер-министр, Министрлер кабинеті, Бас прокурор, ҰҚК басшысы, 
Жоғарғы және төменгі деңгейдегі сот судьялары сияқты жоғары лауазымды 
мемлекеттік шенеуніктерді тағайындап, жұмысынан алып тастай алады. Заң 
бұл тағайындаулардың көпшілігін Қауіпсіздік кеңесінің төрағасымен келісе 
отырып жүргізуді талап етеді. 5 қаңтардан бастап президент Қауіпсіздік 
кеңесінің төрағасы қызметін де атқарды. 

Мәжіліс (Парламенттің төменгі палатасы) Президент ұсынған Премьер-
министрдің кандидатурасын, ал Сенат Бас прокурор, ҰҚК басшысы, Жоғарғы 
және төменгі деңгейдегі соттар судьялары, Ұлттық банк төрағасы 

кандидатурасын мақұлдауы тиіс. Мәжіліс пен Сенат Президент ұсынған 
кандидатураларды үнемі бекіткен. Конституцияға өзгертулер мен түзетулер 
енгізу Президент келісімін талап етеді. 5 маусымда конституциялық 
референдум президенттің 5 мамырда қол қойылған жарлығына сәйкес өтті. 

Сайлау және саяси белсенділік 

Соңғы сайлау:  

20 қарашада елде мерзімінен бұрын президенттік сайлау өтті. Ресми 
мәліметтерге сәйкес, президент Тоқаев жалпыұлттық сайлауға 69 пайыз 
қатысқан кезде 81 пайыз дауыс алды, ал қалған бес үміткердің әрқайсысы 2-
ден 4 пайызға дейін дауыс алды. ЕҚЫҰ бақылаушылар миссиясы сайлау 
саяси ортада бәсекелестіктің болмауымен, біліктіліктің тым қатаң 
талаптарымен, оппозициялық кандидаттардың елеулі қарсылықтарының 
болмауымен және тәуелсіз кандидаттардың сайлауға түсуіне кедергі 
келтіретін қолданыстағы рәсімдермен өтті деп хабарлады. Бақылаушылар 
миссиясы дауыс беру процедуралары негізінен орындалғанын хабарлады, 
бірақ дауыстарды санау және қорытындылау кезіндегі процедуралық 
қателіктер мен олқылықтар ашықтықты бұзды, ал шектеулі құқықтық 
шеңбер, сондай-ақ журналистерді қорқыту мен шабуылдау өзін-өзі 
цензуралауға және бақылаудың болмауына әкелді. Бақылаушылар сайлауға 
дейін және сайлау күні полицияның қадағалауының, қудалауының және 
белгілі белсенділер мен саяси қарсыластардың ұсталуының күшеюі туралы 
хабарлады. Бірнеше тәуелсіз сайлау бақылаушылары өздерінің бақылаушы 
ретіндегі құқықтарын бұза отырып, сайлау учаскелерінен кетуге мәжбүр 
болғанын хабарлады. Тәуелсіз сайлау бақылаушылары өз нәтижелерін 
жариялай алды. Сайлаушыларды тіркеуге шектеулер туралы хабарламалар 
түскен жоқ. 

2021 жылдың қаңтарында елімізде 107 орындық Мәжіліске жалпыұлттық 
сайлау өтті. Сайлауға елдің ресми тіркелген алты саяси партиясының бесеуі 
қатысты. "Нұр Отан" басқарушы партиясы 71 пайыз дауыс жинап, мәжілісте 
76 орынға ие болды, "Ақ жол" партиясы 10,95 пайыз жинап, 12-орынға ие 
болды, ал Халық партиясы 9,1 пайыз жинап, 10-орынға ие болды. 5 пайыз 
дауыспен "Ауыл" және 3,57 пайызбен "Адал" саяси партиялары Мәжілістегі 
пропорционалды өкілдік үшін 7 пайыздық кедергіні еңсерген жоқ, сондықтан 
орын алған жоқ. Тәуелсіз бақылаушылар сайлауды көптеген бұзушылықтар 
мен шектеулер үшін сынға алды. ЕҚЫҰ бақылаушылар миссиясының есебіне 
сәйкес, парламенттік сайлауда бәсекелестік пен ашықтық болған жоқ, ал 
сайлаушылардың саналы таңдау жасау мүмкіндігі шектеулі болды. 

2020 жылы әр үш жыл сайын 49 сенатордың 17-ін ауыстыру туралы заңға 
сәйкес Сенат сайлауы өткізілді. Сенаторларды әрбір әкімшілік облыс пен 
республикалық маңызы бар қалалардың атынан өкілдік ететін мәслихат 
(жергілікті өкілдік органдарының) мүшелері таңдады. Төрт сенатор қайта 
сайланды. Жаңадан сайланған сенаторлардың көбі оларды сайлаған 
жергілікті өкілдіктің мүшесі болған. 

Заң тіркелуді, бес жылдық тәжірибені және Орталық сайлау комиссиясына 
(ОСК) хабарлауды талап ете отырып, сайлау алдында қоғам пікірін білу 
мақсатында сауалнама жүргізуге шектеу қояды. Заң бұзылған жағдайда жеке 
тұлғаларға да, ұйымдарға да қомақты айыппұл салынады. Cондай-ақ заңға 
сәйкес сайлауға бес күн қалғанда сайлауға қатысты болжамды және 
сайлаумен байланысты не нақты бір кандидатты немесе саяси партияны 
қолдауға қатысты зерттеулерді жариялауға тыйым салынады. 

Саяси партиялар және саяси белсенділік:  Бірнеше топ саяси партия 
ретінде тіркелгісі келгенімен, үкімет оларға рұқсат бермеді. Әртүрлі ұйымдар 
алты адамды, соның ішінде президентті 20 қарашадағы кезектен тыс 
президенттік сайлауға кандидаттар ретінде ұсынды. Президенттікке үміткер 
болу үшін адамдар кемінде 40 жаста болуы, жоғары білімі болуы, елде соңғы 
15 жыл өмір сүруі , мемлекеттік қызметте немесе сайланбалы қызметте 
кемінде бес жыл тәжірибесі болуы керек, қазақ тілінде еркін сөйлеуі және 
қолдау үшін 118000-нан астам қол жинауы керек. 

Ұлттық еріктілер желісі, Қазақстанның Азаматтық альянсы, Qazaqstan Team 
Жастар қауымдастығы қоса алғанда, Парламенттегі барлық үш партия мен 
ұйымдар тобы Президентті Ардагерлер ұйымы мен Қазақстан спортшылар 
одағы ұсынды. Сәтті тіркелген басқа кандидаттардың қатарында "Ауыл" 
партиясы (ауыл) ұсынған Қазақстан фермерлері қауымдастығының төрағасы 
Жигули Дайрабаев; Ұлттық социал-демократиялық партия ұсынған Нұрлан 
Әуесбаев; "Қазақ аналары – дәстүрге жол" ҚБ ұсынған Салтанат 
Тұрсынбекова; "Атамекен" кәсіподағы ұсынған Мейрам Қажыкен және 
Кәсіби әлеуметтік қызметкерлердің Ұлттық альянсы ұсынған Қаракет Абден 
болды. Орталық сайлау комиссиясы тағы алты кандидатты, соның ішінде "Ел 
Тірегі" саяси партиясының тіркелмеген көшбасшысы Нұржан Алтаевты 
тіркеуден шығарды, ол бірнеше рет "Ел Тірегіні" сәтсіз тіркеуге тырысты. 

Әйелдер мен азшылық топ өкілдерінің саяси белсенділігі:  Ешбір заң 
әйелдер мен азшылық топ өкілдерінің саяси процеске араласуына шек 

қоймағанымен, дәстүрлі көзқарастар кейде әйелдердің жоғары лауазым 
иеленіп, саяси өмірде белсенді рөл атқаруына кедергі келтірді. 

4 Бөлім. Сыбайлас жемқорлық және үкіметте ашықтықтың болмауы 

Жыл бойы үкіметте орын алған сыбайлас жемқорлық мәселесі туралы 
көптеген хабарлама келіп түсті.  Заңда шенеуніктер сыбайлас жемқорлықпен 
ұсталған жағдайда қылмыстық жаза тағайындау қарастырылғанымен, үкімет 
заңды тиімді іске асырып отырған жоқ. Үкімет заң бұзған лауазымды 
тұлғаларды жауапқа тарту мақсатында бірқатар іс-шара қабылдағанымен, 
әсіресе, сыбайлас жемқорлыққа келгенде немесе мемлекеттік 
шенеуніктермен жеке қарым-қатынас бар болған жағдайда қылмыс жазасыз 
қалды. 

Сыбайлас жемқорлық: Құқық қорғаумен айналысатын ҮЕҰ-дың пікірінше, 
сыбайлас жемқорлық атқарушы билік органдарында, құқық қорғау 
органдарында, жергілікті өзін-өзі басқару органдарында, білім беру 
жүйесінде және сот органдарында кеңінен таралған.  

Сыбайлас жемқорлықпен күресуге Ішкі істер министрлігі, Сыбайлас 
жемқорлыққа қарсы іс-қимыл агенттігі, ҰҚК және Қаржы министрлігінің 
экономикалық зерттеулер қызметі жауапты. ҰҚК қауіпсіздік қызметтері, 
сыбайлас жемқорлыққа қарсы бюролар мен әскери қызметкерлердің сыбайлас 
жемқорлыққа қатысты қылмыстарын тексереді. 

Сыбайлас жемқорлыққа қарсы іс-қимыл агенттігінің хабарлауынша, 
қаңтардан наурызға дейін 725 сыбайлас жемқорлық фактілері тіркелсе; 241 
лауазымды тұлға сотталды. Барлық сыбайлас жемқорлық істерінің 246-сы 
пара алуға және 198-і пара беруге қатысты. Басқа хабарланған жағдайлар 
билікті асыра пайдалану мен алаяқтықпен байланысты болды. 
Сотталғандардың 42-сі муниципалитеттерде және онымен байланысты 
кәсіпорындарда, 34-і құқық қорғау органдарында, 27-сі кеденде жұмыс істеді. 

Қаңтар айындағы оқиғалардан кейін елдегі сыбайлас жемқорлық туралы 
атышулы істер негізінен бұрынғы президент Назарбаевтың отбасы мүшелері 
мен әріптестеріне, оның ішінде Назарбаевтың жиені Қайрат Сатыбалды 
туралы айтылды. 26 қыркүйекте Сатыбалды мемлекеттік компаниялардың 
қаражатын ысырап еткені үшін кінәлі деп танылғаннан кейін алты жылға бас 
бостандығынан айырылды. 

Елден тыс тергеу журналистері 1998 жылдан бастап банктік шоттарда және 

меншікте сақталған президенттің отбасына тиесілі түсініксіз байлық туралы 
хабарламалар жариялады. 

5 бөлім. Адам құқығының бұзылу ықтималдығына қатысты 
халықаралық және үкіметтік емес ұйымдар тергеуіне биліктің 
көзқарасы 

Адам құқығын қорғайтын ҮЕҰ-ға қатысты бірқатар шектеулердің барына 
қарамастан, көптеген отандық және халықаралық құқық қорғау ұйымдарына 
адам құқықтарын қорғау туралы істер бойынша тергеу жүргізуге және 
жариялауға еркіндік берілген. Халықаралық және жергілікті құқық қорғау 
ұйымдарының хабарлауынша, үкімет ҮЕҰ-дың арнайы мәселелер жөнінде іс- 
әрекеттеріне мониторинг жүргізіп, полиция ҮЕҰ кеңселерін, қызметкерлері 
мен отбасы мүшелерін тексеріп қана қоймай, қысым да көрсеткен. Үкімет 
қызметкерлері олармен бірлесіп жұмыс істемеді немесе сұрақтарына жауап 
бермеді. 

Биліктің ҮЕҰ-мен қатынасы әр кезде әртүрлі. Іс-әрекеті мен билікпен өзара 
қарым-қатынасына қарай кей ҮЕҰ-дар кеңсе мен техника құрылғыларын 
алған кезде қиындықтарға тап болған. Бір жағынан, демократия мен адам 
құқығы мәселесі бойынша дөңгелек үстелдер мен басқа да іс-шараларға 
үкімет жетекшілері қатысып, ҮЕҰ-да үнемі қосып отырған. 

Ұлттық қауіпсіздік туралы заң шетелдіктерге, халықаралық ұйымдарға, ҮЕҰ 
мен басқа да коммерциялық емес ұйымдарға саясатпен айналысуға тыйым 
салады. Үкімет халықаралық ұйымдардың тіркелмеген ұйымдарды 
қаржыландыруына рұқсат бермейді. 

Адам құқығы жөніндегі мемлекеттік уәкілетті органдар: Адам құқығы 
жөніндегі Президент комиссиясы – Президент тағайындаған қоғам мүшелері 
мен жоғары лауазымды тұлғалар кіретін консультативтік-кеңесші орган. 
Комиссия шағымдарды қарайды, ұсыныстар береді және адам құқықтары 
жөніндегі халықаралық конвенциялардың орындалуын бақылайды. 
Комиссияның адам құқықтарының бұзылуына қатысты мәселерді шешуге 
немесе есептерде көрсетілген ұсыныстарды орындауға заңды құқығы жоқ. 

Адам құқықтары жөніндегі омбудсменді Президенттің ұсынысымен Сенат 
бес жылға сайлайды. Омбудсмен лауазымды тұлғалар мен ұйымдардың адам 
құқықтарын бұзғаны жөніндегі шағымдарын қарайды және тексереді. 
Омбудсмен адам құқықтары бойынша ұсыныс беріп, баяндамалар 
дайындайды және ол Азаптауға қарсы Ұлттық алдын алу механизмі (ҰАМ) 

үйлестіру кеңесінің төрағасы. 2021 жылғы 29 желтоқсанда омбудсменге 
қылмыстық және әкімшілік қудалаудан иммунитет беретін және 
омбудсменнің заңды қызметіне араласуға тыйым салатын жаңа заңға қол 
қойылды. Сонымен қатар жаңа заң омбудсменнің елдің барлық 
аймақтарындағы өкілдігін бекітті. 5 маусымда өткен референдум 
омбудсменнің қорғалуы мен өкілеттігін одан әрі күшейте отырып, оған 
азаматтардың құқықтары мен бостандықтарын қозғайтын нормативтік 
құқықтық актілердің Конституцияға сәйкестігі бойынша Конституциялық 
сотқа шағымдану құқығын берді. 

Омбудсмен жеке тұлғаларға қатысты шағымдарды қарастырғанымен, оның 
Президенттің, мемлекеттік органдар басшыларының, Парламенттің, 
Министрлер кабинетінің, Конституциялық Кеңестің, Бас прокуратураның, 
Орталық сайлау комиссиясының немесе соттардың шешімдеріне қатысты 
шағымдарды қарауға өкілеттігі жоқ. Омбудсмен кеңсесі азаматтардың 
шағымдарына жауап беру үшін Президентке, Министрлер кабинетіне немесе 
Парламентке жүгінуге құқылы. Омбудсмен халықаралық құқық қорғау 
ұйымдарымен және ҮЕҰ-мен бірге жұмыс істеді, адам құқықтарының 
бұзылуына қатысты мемлекеттік лауазымды тұлғалармен кездесті; әскери 
бөлімдер мен түрмелер сияқты белгілі бір нысандарға барды; және тергеу 
нәтижелерін бұқаралық ақпарат құралдарында жариялады. 
Омбудсмен мекемесі адам құқықтары жөніндегі жыл сайынғы есебін 
жариялап отырады. Бір жыл ішінде омбудсмен кеңсесі кейде БАҚ үшін 
брифингтер өткізіп, қарастырылған шағымдар бойынша есеп береді. 

Елдегі адам құқықтары жөніндегі бақылаушылар, омбудсмен мекемесі мен 
Адам құқықтары жөніндегі комиссия адам құқықтарын бұзуды тоқтатуға 
немесе кінәлі адамдарды жазалауға құқығы жоқ екенін көрсетті. Адам 
құқықтары жөніндегі кейбір бақылаушылар омбудсмен қаңтар оқиғалары 
кезінде және одан кейін ерікті түрде ұсталған адамдарды босатуды 
қамтамасыз етуде және азаптаудың кең көлемді қолданылуын болдырмауда 
оң рөл атқарды деген тұжырымға келді. Комиссия мен омбудсмен азаматтарға 
дауы аз әлеуметтік мәселелерді және бюрократияның төменгі деңгейлі 
элементтеріне қатысты мәселелерді шешуге көмектесті. 

6 бөлім. Кемсіту және әлеуметтік қатыгездік 

Әйелдер 

Зорлау және тұрмыстық зорлық-зомбылық:  Заң жыныстық зорлық-
зомбылық пен зорлауды қылмыс деп санайды, ал егер қылмыс кәмелетке 
толмаған адамға қатысты жасалса, сегіз жылға дейін бас бостандығынан 
айыру немесе өмір бойына бас бостандығынан айыру жазасын тағайындайды. 
Полиция мен сот зорлау туралы хабарларды, әсіресе ерлі-зайыптылардың 
зорлау істерін қарастыруды қаламайтыны туралы хабарламалар бар. Құқық 
қорғаушылардың айтуынша, зорлау фактілері бойынша шағымдардың сотқа 
1 пайыздан азы ғана жетеді. 

ҮЕҰ есебіне сүйенсек, жыл сайын жұбайы тарапынан болған зорлық-
зомбылықтан 400-ден астам әйел қайтыс болады. Үкіметтің мәліметтері 
бойынша, 2021 жылдың алғашқы 10 айында тұрмыстық зорлық-зомбылықтан 
48 адам қаза тауып, 300 адам жарақат алды, бұл пандемияға дейінгі 
көрсеткіштен шамамен үштен бірге көп. БҰҰ-ның хабарлауынша, 
жағдайлардың шамамен 25 пайызында агрессорлар жауапқа тартылған. Заңда 
физикалық, психологиялық, жыныстық және экономикалық зорлық-
зомбылық сияқты тұрмыстық зорлық-зомбылық түрлері атап көрсетілген. 
Онда жергілікті және ұлттық үкіметтер мен ҮЕҰ-дың тұрмыстық зорлық-
зомбылық құрбандарына қолдау көрсетудегі міндеттері көрсетілген. Заңда 
ешқайда кетпеу туралы қолхат беру механизмдері бар және зорлық-зомбылық 
жасады деген күдікке іліккен адамдарды 24 сағатқа дейін әкімшілік қамауға 
алу қарастырылған.  Заңда зорлық-зомбылық жасап дене жарақатын келтірген 
ерлі-зайыптылар үшін берілетін ең жоғары жаза ретінде шабуыл жасаған 
кезде берілетін жазамен бірдей 10 жылға бас бостандығынан айыру шарасы 
қарастырылған. Заң құқық бұзушының басқа жақта тұру мүмкіндігі болса, 
жәбірленушімен бірге тұруға тыйым салуға рұқсат береді. Заң бойынша, 
тұрмыстық зорлық-зомбылық құрбандары тұрғылықты жеріне қарамастан 
тиісті көмек ала алады. Егер кінәлінің айыппұл төлеуі жәбірленушінің 
мүдделеріне қайшы болса, заң қаржылай айыппұлды әкімшілік қамақпен 
алмастырады. 

Ұлттық экономика министрлігі жүргізген зерттеулер көрсеткендей, серіктес 
тарапынан орын алған зорлық-зомбылық құрбандарының көбі бір жағынан 
әлеуметтік стигма кесерінен, ешкімге өздері тап болған қиянаттары туралы 
айтпайды. Полиция орын алған зорлық өмірге қауіп төндіреді деп шешкен 
кезде ғана отбасылық дауларға араласады. Полиция әдетте екі тарапты 
татуласуға шақырады. ҮЕҰ-дар тұрмыстық зорлық-зомбылық жасағаны үшін 
кесілетін жеңіл жаза, яғни әкімшілік құқық бұзушылық кезінде кесілетін 15 
тәулікке дейін бас бостандығынан айыру жазасы бұрын сотталған 
қылмыскерлерді де тоқтата алмағанын айтып отыр. 

Үкімет әр өңірде тұрмыстық зорлық-зомбылыққа тап болғандар үшін арнайы 
пана салды. Ішкі істер министрлігінің көрсетуінше, 49 дағдарыс орталығы бар 
болса, оның 39-да арнайы пана бар. Министрлік гендерлік зорлық-зомбылық 
жөніндегі арнайы инспекторларды құрды және оның штатында жынысы әйел 
250 құқық бұзушылық инспектор жұмыс істейтінін хабарлады. 

Белсенділер үкіметті ауыр жағдайға тап болған адамдарды тұрмыстық 
зорлық-зомбылықтан қорғай алмады деп сынайды. Белсенділердің айтуынша, 
жәбірленушілер зорлық-зомбылық туралы хабарлаған кездің өзінде де 
полиция әрекет етуді қаламайды. Полиция кейде зорлық жасағандардан 
ешқайда кетпеу туралы қолхат алмай, жәбірленушіні арызын қайтарып алуға 
үгіттеп, осылайша агрессорларды жазасыз қалдыруға жағдай жасайды. Ішкі 
істер министрлігінің хабарлауынша, реформалар тұрмыстық зорлық-
зомбылық мәселесімен айналысатын полиция қызметкерлері мен соттарды 
формалды оқыту және  қайталап қылмыс жасағандарға арналған бұлтартпау 
шараларын қолданып, бас бостандығынан айыру сияқты жаза түрін заңға 
қосатын    іс-жоспардан тұрады. 

Өзге де зиянды дәстүрлі амалдар:  Заң тыйым салғанымен, кейбір шалғай 
өңірлерде мәжбүрлеп үйлендіру үшін әйелдерді және қыздарды ұрлау 
тәжірибесі әлі де жалғасып келеді. Заң бойынша адам ұрлағандарға жетіден 
он екі жылға дейін бас бостандығынан айыру жазасы қарастырылған. 
Ұрланған адамды ерікті түрде босатқан адам қылмыстық жауапкершіліктен 
босатылады; демек, қалыңдықты ұрлаған адам міндетті түрде қылмыстық 
жауапкершілікке тартылмайды. Құқық қорғау органдары әдетте 
жәбірленушілерге мәселені өздері шешуге кеңес береді. Азаматтық қоғам 
ұйымдарының пікірінше, полицияға шағымдану өте күрделі процесс 
болғандықтан, жәбірленуші мен оның отбасын қорлауы мүмкін. 

Жыныстық қудалау:  Жыныстық бопсалау әлі де шешімін таппаған мәселе 
күйінде қалып отыр. Әйелдерді жыныстық бопсалаудан қорғайтын заң жоқ, 
тек жыныстық зорлық-зомбылық кезінде жәбірленушінің физикалық 
дәрменсіздігін пайдаланғаны немесе күш қолданғаны үшін ғана қылмыстық 
жауапкершілікке тартылады. Сот істері қозғалғандығы жайлы еш мәлімет 
жоқ. Масқара болудан және жұмыстан айрылудан қорыққан жәбірленуші 
әйелдердің ешқайсысы да полицияға шағымданбайды. 

Бала туу құқығы:  Мемлекеттік органдардың түсік жасатуға мәжбүрлегені 
немесе еріксіз зарасыздандырғаны туралы еш мәлімет жоқ. 

Зорлық құрбандарына арналаған жүйенің бір бөлігі ретінде әйелдер жедел-
жәрдем  контрацептивті дәрілерді ала алатынына қарамастан, олардың көбі 
мемлекеттік клиникалардағы бюрократиялық тексеру талаптарынан қашып, 
мұндай емді өз қаражатына сатып алды. Жыныстық зорлық-зомбылық 
құрбандары жыныстық және репродуктивті денсаулық сақтау саласындағы 
мемлекеттік қызметтерге қол жеткізе алды, дегенмен көптеген 
жәбірленушілердің оларды пайдаланғысы келмегені белгілі болды, бұл 
мемлекеттік клиникаларда тексерулерге қойылған бюрократиялық 
талаптардың салдарынан болуы мүмкін. 

Дәрігер мамандардың айтуынша, ауылдық жерлердегі әйелдер немесе 
дәстүрлі өмір салтын ұстанатын қауымдастықтағы әйелдер контрацепция 
әдістерін таңдауда және қолдануда аз ақпараттандырлған немесе бұл олардың 
жеке таңдауы болуы мүмкін. Мамандардың хабарлауынша, бала көтертпейтін 
дәрі-дәрмектердің көптеген түрлері халықтың кейбір топтары үшін тым 
қымбат болды. 

Кемсіту:  Конституция мен заңға сәйкес ерлер мен әйелдер тең құқықтар мен 
бостандықтарға ие. Заң жынысы бойынша кемсітуге тыйым салғанымен, 
кемсіту әлі де шешуін таппаған мәселе болып отыр. Ерлер мен әйелдер 
жалақысы арасында айтарлықтай айырмашылық бар. Бақылаушылардың 
пікірінше, ауылдық жерлердегі әйелдер қалалық аудандардағы әйелдерге 
қарағанда кемсітуге, тұрмыстық зорлық-зомбылыққа көбірек ұшырайды. 
Олардың білім алу мен жұмысқа орналасу мүмкіндіктері аз, ақпарат алу 
мүмкіндігі төмен. Олар сондай-ақ жер және басқа да мүліктік құқық 
мәселесіне байланысты кемсітуге жиі ұшырайды. Кейбір қауымдастықтарда 
мәдени және діни нормалар әйелдер мен қыздардың әлеуметтік рөлдерін және 
ерлер мен әйелдердің өзара әрекеттесуінің рұқсат етілген түрлерін міндеттеуі 
мүмкін, осылайша ол әйелдердің жұмысқа орналасу мүмкіндіктерін шектейді. 

Өз діни сенімдері немесе отбасының діни сенімдеріне байланысты орамал 
таққан қыздарға кейде мемлекеттік мектептерде білім алуға тыйым салынды 
және балама ретінде үйде оқуға рұқсат етілмеді. Діни кемсітушілік туралы 
қосымша ақпаратты Мемлекеттік департаменттің Әлемдегі діни сенім 
бостандығы туралы баяндамасынан қараңыз:  

https://www.state.gov/religiousfreedomreport/. 

Келесі топтарға жататын әйелдерді қоса алғанда, белгілі бір нәсілдік немесе 

этникалық топтарға, мүмкіндігі шектеулі адамдарға, ЛГБТКИ+ адамдарға, 
мигранттарға, босқын немесе баспана сұраушы мәртебесі бар адамдарға және 
т. б. тұлғаларға қатысты кемсітушілік осы есептің аталған топтарға арналған 
бөлімдерінде қарастырылады. 

Нәсілдік және этникалық зорлық-зомбылықтың жүйелі түрде орын 
алуы және кемсіту 

Конституция және заң нәсіліне немесе этникалық тегіне байланысты 
кемсітушілікке, сондай-ақ ұлтаралық алауыздықты тудыратын бұқаралық 
ақпарат құралдарындағы контентке тыйым салады. Қазақстан халқы 
ассамблеясы Президент жанындағы консультативтік-кеңесші орган болып 
табылады, оның міндетіне азаматтардың ұлтына қарамастан олардың 
құқықтары мен бостандықтарының мүлтіксіз сақталуын қамтамасыз ету 
жатады. 5 маусымдағы Конституциялық референдумнан кейін Сенаттағы елу 
орынның бесеуі Ассамблея мүшелеріне берілген. Дегенмен аз санды 
этникалық топтар өмірдің әртүрлі салаларында қиындықтарға тап болды. 
Министрлер кабинетінің 23 мүшесінің екеуі ғана ұлты қазақ емес. Аз санды 
этникалық топтар басқа мемлекеттік органдарда да аз өкілдік етті. Адам 
құқықтары жөніндегі кейбір бақылаушылар саны аз этникалық топтардың 
елдің әлеуметтік және саяси механизмдеріне енбегенін және олардың рөлінің 
төмендеп бара жатқанын айтты. 

Алдыңғы жылдары кей-кейде қауымдастық деңгейінде орын алған 
этносаралық зорлық-зомбылық жағдайлары соңғы жыл ішінде тіркелген жоқ. 
2021 жылы Қытаймен шекаралас шағын қалада этникалық қазақтар мен 
өзбектер арасындағы төбелес салдарынан екі адам жарақат алып, бірнеше 
жеке үйлер, кәсіпорындар мен көлік құралдары зақымдалды. 2020 жылы 
этникалық қазақтар мен этникалық дүнгендер арасындағы тәртіпсіздіктердің 
салдарынан 11 адам қаза тауып, этникалық қазақтардың да, этникалық 
дүнгендердің де арасынан 50 адам түрлі қылмыстары үшін сотталды. 

Қазан айында билік Орал қаласының тұрғыны Максим Яковченконы 
сепаратизм және ұлтаралық алауыздықты қоздырды деген айыппен сотқа 
келмегені үшін халықаралық іздеуге жариялау ниеті туралы мәлімдеді. 
Яковченко әлеуметтік желіде пост жазып, бірнеше өңірді Ресейге беруге 
шақырды және этникалық қазақ шенеуніктерін "маймылдар" деп атады. 
Яковченконың үйін сатқаны және Ресейге көшкені туралы хабарланды. 

Балалар 
Тууды тіркеу: Балаға ол туған елдің және ата-анасының азаматтығы беріледі. 
Үкімет жаңа туған нәрестелердің ата-аналарынан, басқа да мүдделі 
адамдардан не медициналық мекемеден қажетті құжаттарды алғаннан кейін 
баланы тіркейді. 2019 жылдан бастап заңды мәртебесі немесе жеке куәлігі 
жоқ ресми тіркелмеген аналардан туылған балалардың көпшілігі туу туралы 
куәлік алды. Біріккен Ұлттар Ұйымының Босқындар ісі жөніндегі жоғарғы 
комиссарының басқармасы (БҰҰ БІЖКБ) бұл рәсімдердің кей жағдайларда 
орындалмағаны туралы хабарлады, бұл аурухана қызметкерлерінің хабардар 
болмауынан және егер балалар медициналық мекемелерден тыс жерде 
туылса, оларға туу туралы куәлік берудің нақты тәртібі болмаған соң орын 
алуы мүмкін. 

Білім алу:  Басқа жақтан қоныс аударған отбасылардың , құжаттары, 
азаматтығы болмаса, ондай  мигранттардың балалары заңды мәртебесі 
жоқтығынан   мектепке тіркеле  алмайды. 

Балаларға қатысты зорлық-зомбылық:  Балаларға зорлық-зомбылық 
көрсету аса ауыр мәселе. ЮНИСЕФ мәліметі бойынша, денеге жаза қолдануға 
рұқсат етілді және ол интернат мекемелерінде қолданылды және тыйым 
салынғанына қарамастан мектептерде қолданылуы жалғасты. Шолуларға 
сүйенсек, университеттерде оқитын балалардың 40 пайызы  және мектеп 
оқушыларының 18 пайызы ересектерден зәбір көрген. Кейде балалар 
отбасыларында, мектептерде (әсіресе құқық бұзушы балаларға арналған 
арнайы мектептерде) және интернаттарда зорлық-зомбылық, қатыгездік пен 
жеккөрушілікке тап болды. Заң 18 жасқа толмаған ұл-қыздарды жыныстық 
қатынасқа мәжбүрледі деген айып тағылғандарды 8 жылдан 15 жылға дейін 
бас бостандығынан айырады. 

Бала некесі, ерте және мәжбүрлі неке: Некеге тұрудың ең төменгі жасы 18, 
ал жүктілік немесе өзара келісім жағдайында, сонымен қатар ата-аналары мен 
заңды қамқоршыларының келісімі болған жағдайда, ол 16-ға дейін 
төмендетілуі мүмкін. БҰҰ-ның Ел халқы саласындағы қорының пікірінше, 
жыл сайын 3000-ға жуық ерте және мәжбүрлі неке орын алады. Көптеген ерлі-
зайыптылар алдымен мешіттерде некелерін қиып, қалыңдық кәмелет жасқа 
толғаннан кейін ресми түрде тіркеледі. Үкімет бұл мәселені шешу үшін 
ешқандай шара қолданып жатқан жоқ. 

Балаларды жыныстық қатынаста пайдалану:  Заңда келісімді жыныстық 
қатынастың ең төменгі жас мөлшері көрсетілмеген. ЮНИСЕФ-тің 
мәлімдеуінше, 2021 жылғы ресми есептерге сәйкес балаларға қарсы 
қылмыстардың 43 пайызы сексуалдық сипатта болған. Осындай қылмыстарға 
балаларға қатысты жыныстық зорлық-зомбылықты, балалар жезөкшелігін, 
балалар порнографиясын, балалармен сауда жасауды, қалыңдықты ұрлауды 
және қыздарды некеге мәжбүрлеуді жатқызуға болады. 

Заңда балалар порнографиясын түсіру мен тарату қылмыс деп 
қарастырылады, ал, кәмелетке толмаған балаларға порнографиялық 
материалды сатқан жағдайда әкімшілік жаза тағайындайды. Елде әкімшілік 
жазадан басқа балалар порнографиясы үшін қылмыстық жаза да 
қарастырылған. Кәмелетке толмағандарға қатысты жыныстық сипаттағы 
қылмысы үшін сотталғандарға балалармен жұмыс істеуге өмір бойы тыйым 
салынады. Көктемде Үкімет әйелдер мен кәмелетке толмаған жыныстық 
зорлық-зомбылық құрбандарына көмек көрсету үшін пилоттық орталықтар 
ашты. Үкімет сондай-ақ балаларға қатысты жыныстық зорлық-зомбылық 
қылмыстарын тергеу үшін жаңа бөлімшелер құрғанын, оның ішінде 280 әйел 
тергеушілердің бар екенін хабарлады. 

Босқын балалар: Адам құқығын қорғаушылар көше балаларының сирек 
кездесетінін атап өтті. Анықталған көше балаларын құқық бұзушы балаларға 
арналған орталықтарға немесе қиын өмірлік жағдайдағы балаларды қолдау 
орталықтарына жіберді немесе отбасыларына қайтарды. Білім және ғылым 
министрлігі Балалардың құқықтарын қорғау комитетінің есебіне сәйкес 2021 
жылы елде құқық бұзушы балаларға арналған 12 "бейімдеу" орталығы және 
қиын өмірлік жағдайдағы балаларды қолдауға арналған 18 орталық жұмыс 
істеді. 2021 жылғы жағдай бойынша бейімделу орталықтарында 1645 бала 
болды; қолдау орталықтарында балалар саны туралы ресми мәлімет болған 
жоқ.  

Арнайы мекемелердегі балалар:  Үкіметтік дереккөздерге сәйкес, 
мемлекеттік мекемелерде, айталық, балалар үйлерінде, интернаттарда, 
сондай-ақ, қылмыс жасаған балаларды қамау орындарында балаларға 
қатысты орын алған зорлық-зомбылық оқиғалары «сирек емес». ҮЕҰ 
айтуынша, жетімдер үйіндегі немесе жабық мекемелердегі балалардың 
жартысы мұғалімдер немесе басқа балалар тарапынан зорлық-зомбылыққа 
ұшыраған. Мемлекеттік саясат ата-анасының қамқорлығынан айырылған 

балаларды, жақын туыстары күтімді қамтамасыз етуге дайын болса да, 
арнайы мекемелерге кем дегенде уақытша уақытқа орналастыруды талап 
етеді. Ата-анасының қамқорлығынсыз қалған 3 жасқа дейінгі көптеген 
балалар отбасыға емес, арнайы мекемелерге орналастырылды. 

Үкімет балалар үйлерін жабу және балаларды басқа отбасыға және үйдегі 
күтімнің басқа түрлеріне жіберу саясатын жалғастырды. Білім министрлігінің 
Балалар құқығын қорғау комитетінің мәліметі бойынша балалар үйлерінің 
саны 2018 жылғы 119-дан 2021 жылдың аяғында 89-ға дейін қысқарды. 
Балалар үйіндегі жетімдердің саны 2017 жылғы 6233-тен 2021 жылдың 
соңына қарай 4076-ға дейін азайды, асырап алған отбасында немесе 
қамқоршы отбасыларында 18616 бала болды. Белсенділер үкімет саясатын 
балаларды институтсыздандырудың анық жоспарының, тиісті деңгейде 
дайындалған қызметкерлердің және инфрақұрылым мен қаражаттың 
жоқтығы үшін сынға алды, бұл ретте, билік балаларды балалар мекемесіне 
орналастыруды алдын алу үшін отбасылармен жұмыс істеуге емес, балалар 
үйлерін жабуға назар аударды. Белсенділер сондай-ақ баланы отбасынан 
шығару және мекемеге орналастыру туралы маңызды шешімдер әлеуметтік 
қызметкерлердің есептеріне емес, полицияның есептеріне негізделгенін 
айтты. 
 
Антисемитизм 
Еврей қауымдастығы жетекшілерінің есебінше, мемлекетте шамамен 20 000 
еврей тұрады. Олардың айтуынша, үкімет немесе қоғам тарапынан 
антисемитизм оқиғалары тіркелмеген. 

Адам саудасы 

Мемлекеттік департаменттің https://www.state.gov/trafficking-in-persons-
report/  сілтемесінде берген Адам саудасы туралы есебін қараңыз. 

Жыныстық ориентациясы мен гендерлік ерекшелік негізінде орын 
алатын зорлық-зомбылық, криминализация және басқа да құқық бұзу 
жағдайы 

Қылмыстандыру: Біржынысты қатынастар немесе мінез-құлық үшін 
қылмыстық жауапкершілікке тартатын заңдар жоқ. 

ЛГБТКИ+-ге қатысты зорлық-зомбылық: ЛГБТКИ+ қарсы зорлық-
зомбылық орын алғаны туралы хабарламалар болғанымен, жыныстық бағдар 

немесе гендерлік сәйкестік негізінде кемсіткені немесе зорлық-зомбылық 
көрсеткені туралы мемлекеттік ресми дерек жоқ. Зорлық-зомбылықтың ең 
жиі орын алған түрлеріне ауызша қорлау, қудалау, жеке өміріне араласу және 
ұрып-соғуды жатқызуға болады. Белсенділер ЛГБТКИ+ тұлғаларын ұрып-
соғу, бопсалау және қудалау жиі орын алмаса да болып тұратынын хабарлап 
отыр. 

ЛГБТКИ+ қарсы зорлық-зомбылық бойынша тергеу амалдары сирек 
жүргізілген. ҮЕҰ айтуынша, ЛГБТКИ + қауымдастығы мүшелері жауыздық, 
мазақ және зорлық-зомбылықтың үдей түсуінен қорқатындықтан, олар орын 
алған зорлық-зомбылық туралы құқық қорғау органдарына сирек 
шағымданады. Олар өздерінің жеке басын, әсіресе жұмыс орнын бұл 
механизмдердің қорғайтынына сенбегендіктен, орын алған келеңсіздікке 
қатысты адам құқықтары жөніндегі ұлттық комиссар сияқты механизмдерге 
жүгінгілері келмейді. 

Патруль полициясы тексеруі кезінде де трансгендерлер жеке басын 
куәландыратын құжаттарының болмауына байланысты зорлық-зомбылыққа 
ұшырап отырған. Трансгендерлер көбінесе ресми келісім-шартсыз жұмыс 
істейтіндіктен, олар жұмыс берушілер ойланбастан жұмыстан шығаратындар 
қатарында. Тиісті құжаттары мен келісім-шарттары болмағандықтан, 
трансгендерлер үкіметтің мұқтаж адамдарға қолдау көрсету 
бағдарламаларына да қатыса алмауда. 

Кемсітушілік: Заң жыныстық бағыт, гендерлік сәйкестілік немесе өзін-өзі 
анықтау не жыныстық сипаттамаларға байланысты мемлекеттік және 
мемлекеттік емес субъектілердің тарапынан кемсітуге нақты тыйым 
салмайды және ЛГБТКИ+ жеке тұлғаларын, ерлі-зайыптыларды және 
олардың отбасыларын мойындамайды. Жеке тұлғалар көпшілік алдында 
өздерінің ЛГБТКИ+ мүшелігін ашық айтқан адамдарға қатысты кемсітушілік 
туралы хабарлағанымен, қоғамдағы дәстүрлі көзқарастарға және Үкіметтің 
тиісті шара қолданбағанына байланысты бұл оқиғалар  ресми тіркелмеді. 
Лесбиян және бисексуал әйелдерге қатысты кемсітушілік пен зорлық- 
зомбылықтың нақты жағдайлары туралы мәлімет болған жоқ.  

Жынысты заңды түрде мойындаудың қолжетімділігі: Жынысты 
ауыстыруға болғанымен, заң трансгендерден оның сыртқы бейнесіне сәйкес 
келіп жеке басын куәландыратын құжаттарды алмас бұрын, психиатриялық 
және физикалық талаптарды (жынысты ауыстыру операциясын жасату) 
орындауын талап етеді. Мұндай адамдардың көбі жылдар бойы сәйкес 
келмейтін құжатпен өмір сүріп, жұмысқа орналасу, баспана және денсаулық 

сақтау мәселелерінде біраз қиындықтарға тап болады. Заң жынысын 
ауыстыруға рұқсат бермеу себебін мінез-құлықтың бұзылуы деп көрсете 
отырып, емдеуге келмейтін адамдар категориясын кеңейтті. 

ЛГБТКИ+ өкілдеріне арнайы бағытталған еріксіз немесе мәжбүрлі 
медициналық немесе психологиялық тәжірибе: Белсенділер кейбір 
отбасылар мен дін қайраткерлері ЛГБТКИ+ тұлғаларының жыныстық 
бағытын немесе гендерлік сәйкестігін өзгертуді көздейтін дұғалар мен діни 
рәсімдерге қатысқанын және ЛГБТКИ+ тұлғалары қоғам немесе отбасы 
тарапынан қысымға ұшырап қатысқан болуы мүмкін екенін хабарлады. 

Сөз бостандығын, қауымдастықтарды немесе бейбіт жиналыстарды 
шектеу: Белсенділер ЛГБТКИ+ құқықтарын қолдау үшін көпшілік 
жиналыстарын өткізуге рұқсат алудың қиын болғанын, бірақ кейде Алматыда 
мүмкін екенін және басқа да көптеген жерлерде мүмкін еместігін хабарлады. 
ЛГБТКИ+ белсенділігімен айналысатын ҮЕҰ-дары бұл бағытта тіркеле 
алмай, адам құқықтарының басқа салаларында қызмет ететін 
мамандандырылған ұйым ретінде тіркелуге мәжбүр болды.  

Мүмкіндігі шектеулі жандар 

Заң физикалық, сенсорлық, интеллектуалдық және ақыл-ой мүмкіндігі 
шектеулі адамдарды жұмыспен қамту, білім беру, медициналық көмекпен 
және басқа да мемлекеттік қызметтермен қамтамасыз етуде кемсітушілікке 
тыйым салғанымен, кемсітулер әлі де орын алуда. Адам құқығын 
қорғаушылар мемлекет заңнамасындағы кемшіліктерге алаңдайды. Заң 
кемсіту ұғымына нақты анықтама бермейді. Бұл мүгедектердің құқықтарын, 
әсіресе жанама кемсіту орын алған жағдайда  қорғау мүмкіндігінен айырады. 
Үкімет мүмкіндігі шектеулі адамдарға кедергі келтіретін кейбір 
тосқауылдарды жою, соның ішінде ақпаратқа қол жеткізуді қамтамасыз ету 
бойынша шаралар қабылдап жатыр. ҮЕҰ мәлімдеуінше, мүмкіндігі шектеулі 
адамдар туралы заң дұрыс іске аспай отыр. Олар сондай-ақ мүмкіндігі 
шектеулі жандарға арналған кейбір мемлекеттік бағдарламалардың 
тиімсіздігін де атап өтеді. Сыбайлас жемқорлық салдары мен кәсіби 
мамандардың болмауына байланысты оларды жүзеге асыру мүмкін емес. 

Мүмкіндігі шектеулі және ерекше қажеттіліктері бар адамдарды қолдауды 
жақсартуға бағытталған мемлекеттік бағдарламалар мен құқықтық 
реформаларға ғимараттарға кедергісіз кіруді жақсарту мен көлікпен жүруді 
қаражаттандыру, жұмысқа орналасу мүмкіндіктерін және мүмкіндігі 
шектеулі адамдарға күтім жасаудың жаңа орталықтарын құру мен ерекше 

қажеттіліктері бар балаларға арналған 14 өңірлік ресурстық орталық ашу 
кірді. 

Мүмкіндігі шектеулі жандарды жұмыспен қамту әлі де шешімін таба қойған 
жоқ. Заң компаниялардан мүмкіндігі шектеулі жандарға жұмыс 
орындарының 3 пайызын бөлуді талап етті; дегенмен азаматтық қоғам 
өкілдері мүмкіндігі шектеулі тұлғалар қоғамға кірігуі мен жұмыс іздеуі 
кезінде қиындықтарға тап болғанын хабарлады. 

3 қаңтарда Үкімет мүмкіндігі шектеулі жандарға жұмыс орындарын ашатын 
жұмыс берушілерге қаржылай көмек көрсетуді қарастыратын жаңа заң 
қабылдады. 

Құқық қорғаушылар мүмкіндігі шектеулі жандарға қатысты кемсітудің 
көптеген түрін атап өтті. Дәрігерлер арбаға таңылған әйелдерді балалы 
болмауға үгіттеуде. Уақытша қамау изоляторларындағы мүмкіндігі шектеулі 
тұтқындардың жағдайы күрделі мәселе болып қала беруде. 

Психдиспансердегі науқастардың құқықтарына қатысты ережелер жоқ. 
Құқық қорғаушылар бұл жағдай науқастардың құқықтарын бұзуға әкеледі деп 
дабыл қағуда. ҮЕҰ науқастардың жағдайының нашар екенін және олардың 
жеке өмірінің жоқ екенін алға тартады. Үкімет ақыл-ес кемістігі бар 
азаматтарды олардың келісімінсіз немесе соттың қарауынсыз, ал 18 жасқа 
толмағандарды отбасының рұқсатымен мемлекеттік мекемелерге жібере 
алады. 

ҰАТ мүшелері жағдайды бақылау үшін психиатриялық ауруханаларға бара 
алады. ҰАТ есебіне сәйкес, аталған ауруханалардың көбі күрделі жөндеуді 
қажет етті. Басқа да байқалған мәселелерге кадр тапшылығы, санитарлық 
жағдайдың төмендігі, азық-түлікпен дұрыс қамтамасыз етілмеуі, 
науқастардың көптігі, жарық пен таза ауаның жеткіліксіздігі жатады. 

Білім беру органдары мектептердің 55 пайызының ерекше қажеттіліктері бар 
балаларға инклюзивті білім беру үшін жабдықталғанын және 
қызметкерлермен қамтамасыз етілгенін хабарлады, бірақ инклюзивті білім 
беру мамандарының көбірек болуы қажет екенін мойындады. Бақылаушылар, 
оның ішінде Парламенттегілер, мұндай мектептердің нақты саны іс жүзінде 
әлдеқайда аз екені және кейбір қол жетімділік санаттарында 10 пайыздан аз 
екенін алға тартты. Мектепке дейінгі мекемелерге барған мүмкіндігі шектеулі 



бет 45 

 

 

балалар саны туралы нақты статистикалық мәлімет жоқ. 7-18 жас 
аралығындағы ерекше қажеттіліктері бар балалардың 20%-ы жәй мектептерге 
барады. Олардың көбі арнайы білім беру пәндеріне қатысады немесе үйден 
оқиды. Кейбір ата-аналар мүмкіндігі шектеулі балаларды мектепке жіберуден 
бас тартып, олардың оқуын қажетсіз деп санайды. Даун синдромы бар кей 
бала жекеменшік арнайы білім беру орталықтарына бара алғанымен, 
орталықтардың бала қабылдау мүмкіндігі шектеулі болғандығынан, күту 
мерзімі бір жарым жылға дейін созылады. 

Басқа әлеуметтік зорлық-зомбылық немесе кемсітушілік 

Заң АИТВ және ЖИТС-пен ауыратын адамдарға қатысты кемсітуге тыйым 
салады. Алайда, қалыптасқан ұғымның өзгермеуі ақпарат, қызметтер, ем және 
күтім алуға кері әсерін тигізе отырып, әлеуметтік кемсітуге жол ашады. 
ЖИТС Ұлттық Орталығы барлық азаматқа тегін диагноз қоюға және емдеуге 
мүмкіндік береді.  

7 Бөлім. Жұмысшылар құқығы 

a. Бірлестік еркіндігі және ұжымдық келісім шарт құқығы  

Заң жұмысшылардың кәсіподақ құрып, оған мүше болуына мүмкіндік 
бергенімен, тіркелген кәсіподақ ұйымдары ел аумағының тең жартысында 
болуын талап етеді. 8 маусымда күшіне енген Президенттің Жарлығымен 14 
облыс пен республикалық маңызы бар үш қалаға қоса, үш жаңа облыстар 
құрылды, бұл кәсіподақты тіркеу үшін өкілдіктері бар аймақтардың санын 
арттырды. 

Үкімет кәсіподақтарға айтарлықтай әсер етті және тәуелсіз кәсіподақтарға 
қарағанда, мемлекеттік қатысуы бар ұйымдарға көбірек артықшылық берді. 
Қазақстан Республикасы Кәсіподақтар федерациясы (ҚРКФ) – құрамына 
кәсіподақ мүшелерінің шамамен 90 пайызы кіретін ең ірі ұлттық кәсіподақ 
қауымдастығы. 2018 жылы Халықаралық кәсіподақтар конфедерациясы 
еркіндіктің болмауына байланысты ҚРКФ мүшелігін тоқтатты. 

2021 жылғы 29 сәуірден бастап Шымкент қаласындағы  мамандандырылған 
ауданаралық экономикалық сот Отын және энергетика кешені 
жұмысшыларының тәуелсіз кәсіподақтың бастапқы тіркелуінде «сәйкес 
емес»  болуына және оның елдің кем дегенде жартысында өкілдігі болмауына 
байланысты, жұмысын алты айға тоқтатты. 26 қыркүйектегі жағдай бойынша 
кәсіподақ тіркелмеген күйінде қалды. Ел аумағының кемінде жартысында 

өкілдік болуы керек деген талап көбінесе тәуелсіз салалық одақтардың, 
әсіресе аймақтық шоғырланған секторларда тіркелуіне және жұмыс істеуіне 
кедергі келтірді. 

Заң жұмысшылардың ұжымдық келіссөздер жүргізу құқығын қарастырады. 
Заң кәсіподаққа қарсы кемсітуге тыйым салады және сот кәсіподақ қызметі 
үшін жұмыстан шығарылған қызметкерді қайта жұмысқа алу туралы үкім 
шығара алады. Аталған ережелерді және басқа да азаматтық құқықтар 
заңнамаларын бұзғаны үшін айыппұл салынып, 75 тәулікке дейін бас 
бостандығынан айыру жазалары қолданылады. Заң бұзушыларға жаза сирек 
қолданылды. Ақпан айында Қызылорда облысының қалалық соты 
«KazPetroGroup»  ЖШС-де кәсіподақ ұйымын құруда белсенді қатысқан, 
сонымен қатар, жұмыстан босатылған 12 қызметкердің пайдасына шешім 
қабылдады және компанияны жұмыскерлерді жұмысқа қабылдауға және 
мәжбүрлі жұмыстан шығарылғаннан кейінгі кезеңдегі жалақыларын өтеуге 
міндеттеді. 

Заң жұмысшылардың ереуілге шығу мүмкіндігін жоққа шығаратын ауыр 
шектеулер қояды және көптеген ереуілдер техникалық тұрғыдан заңға сәйкес 
келмейді деп саналды. Заңға сәйкес, ереуілдер заңсыз болып санауға негіз 
болатын жағдайлар бар. Еңбек дауы міндетті арбитраждық рәсімдер арқылы 
шешілмейтін жағдайларда, жұмысшылар ереуілге шыға алмайды. Ереуіл 
өткізу туралы шешім кәсіпорын жұмысшыларының кем дегенде жартысы 
қатысатын жиналыста қабылдануы тиіс. Ереуілге шығу туралы жазбаша 
хабарлама жұмыс берушіге кем дегенде бес күн бұрын жіберілуі тиіс. 
Ереуілді бастау үшін заңға сәйкес 15 күн беріледі, оның барысында жұмыс 
беруші белсенділерге қысым көрсетіп, тіпті оларды жұмыстан шығаруы 
мүмкін. Заң кейбір кәсіп иелерінің ереуілге шығуына тыйым салады. Әскери 
және басқа да күзет қызметінің жұмысшыларына, медициналық, өрт сөндіру 
және авария кезінде құтқару бригадаларына, сондай-ақ «қауіпті» өндірістік 
объектілерді басқаратындарға ереуілге шығуға тыйым салынады. Заң 
бойынша мұндай ереуілдер заңсыз. Теміржолда, көлікте, байланыс 
саласында, азаматтық авиацияда, денсаулық сақтау саласында және 
коммуналдық қызметте жұмыс істейтін қызметкерлер халыққа қызмет 
көрсетудің ең төменгі деңгейін сақтаған жағдайда ереуілге шыға алады. Сот 
ереуілді заңсыз деп тапқан жағдайда жұмыс берушілер ереуілге шыққан 
жұмысшыларды жұмыстан шығара алады. Үкімет сот заңсыз деп тапқан 
ереуілге қатысуға үндеген кәсіподақ ұйымдарына қарсы қылмыстық іс 
қозғауы мүмкін. Азаматтық қоғамның өкілдерінің баяндамасы бойынша, 

жұмысшылардың заңнама талаптарын білмеуіне, құрылған кәсіподақтар 
олардың мүдделерін тиімді түрде білдіре алмайтындығына және жұмыс 
орнындағы наразылықты шешудің балама құралдарының болмауына 
байланысты ереуілдердің көпшілігінің өздігінен болғанын хабарлады. 

Кәсіподақтар мен олардың жұмыс берушілері арасындағы келіспеушіліктерді 
шешу мүмкін болмаған жағдайда төрелікті үшжақты арбитраж 
комиссиясы  атқарады. Комиссия үкімет, кәсіподақ және жұмыс берушілер 
қауымдастығы өкілдерінен тұрады. Үш жақты комиссияға сондай-ақ 
мемлекеттік және тәуелсіз кәсіподақтар қатысады. Үшжақты комиссия еңбек 
қатынастарының көптеген аспектілерін реттейтін жыл сайынғы ұжымдық 
шарттарды әзірлеуге және оларға қол қоюға жауапты. 

Мамыр айында Халықаралық еңбек ұйымы (ХЕҰ) тікелей байланыс 
миссиясының  сапары негізінде елдің кәсіподақтарды тіркеуге қатысты ХЕҰ 
заңнамасына және іс жүзінде стандарттарына сәйкес келмейтіні туралы 
хабарлады. Тікелей байланыс миссиясы сондай-ақ, сотталғандардың 
кәсіподақ қызметтерін  атқару немесе кәсіподақ қызметіне қатысу құқығын 
шектейтін жазалардың заңды болғандықтан, бірлестіктер бостандығын 
шектейтіні туралы хабарлады. Тікелей байланыс миссиясы сондай-ақ әсіресе 
бірнеше өңірлерде ғана болатын мұнай секторы сияқты салалар үшін салалық 
кәсіподақтары бар облыстардың, облыстық маңызы бар қалалардың және 
астананың 50 пайызынан астамында еншілес ұйымдар немесе 
құрылымдардың болу талабын тым жоғары деп тапты. Тікелей байланыс 
миссиясының мәлімдеуінше, ол кездескен барлық кәсіподақ өкілдері заңды 
ереуілдерді ұйымдастыру іс жүзінде мүмкін емес деп көрсеткенін атап өтті. 
 
2021 жылдың мамыр айында үш жақты комиссия 2021-2023 жылдарға 
арналған еңбек қатынастары туралы бас келісімге қол қойды. 2021 жылдың 
шілдесінде Еңбек және халықты әлеуметтік қорғау министрлігі келісімде 
ұсынылғандай ең төменгі еңбекақыны белгілеу туралы ХЕҰ конвенциясын 
ратификациялау үшін жұмыс тобын құрды. 

Шетелдік жұмысшылардың кәсіподаққа кіру құқығы бар, алайда заң шетелдік 
кәсіподақтардың жұмысына шетел азаматтары мен үкіметтерге және 
халықаралық ұйымдарға кәсіподақтарды қаржыландыруына тыйым салады. 
Елде тұратын тұрақты емес мигранттар мен өзін-өзі жұмыспен қамтыған 
азаматтар да кәсіподақ жұмысын реттейтін заңды сақтауға міндетті. 

Жыл ішінде ең көп ереуілдер Маңғыстау және Атырау облыстарының мұнай 

сервисі саласында болды. Жұмысшылар қаңтар айында жанармай бағасының 
өсуіне және басқа да әлеуметтік-экономикалық мәселелерге қарсы бейбіт 
наразылық ереуілдерін қолдады және мұнай сервистік компанияларды 
мемлекет меншігіне алуға, мердігерлік компанияларда жұмыспен қамтуды 
жақсартуға, жалақыны көтеруге, әлеуметтік жеңілдіктерді арттыруға және 
еңбек жағдайларын жақсартуға шақырды. Ереуілдер жыл бойы жалғасып 
жатқан. Алты өңірде теміржол, байланыс, ТКШ және тау-кен өнеркәсібінің 
қызметкерлері бірнеше рет ереуілге шықты. Ереуілдердің көбі соттар оларды 
заңсыз деп таныды, ал жұмыс берушілер жалақы мен жәрдемақыны ішінара 
көтеруге келісті. 

b. Міндетті немесе мәжбүрлі еңбекке тыйым салу 

Заң сот үкімі немесе төтенше не әскери жағдайдан басқа міндетті және 
мәжбүрлі еңбектің барлық түрлеріне тыйым салады. Үкімет жалпы осы 
заңдарды қолданды. Берілетін жаза адам ұрлау сияқты ұқсас қылмыстар үшін 
кесілетін жазамен бірдей.  

Заңда адам саудасымен айналысқандарды, мәжбүрлі қанау мен адам 
саудасына ықпал еткендерді, соның ішінде мәжбүрлі еңбекке тарту 
мақсатында қасақана алаяқтық немесе өтірік ұсыныстар арқылы жұмысшы 
жалдаған адамдарды, сондай-ақ жұмысшылардың төлқұжаттарын немесе жол 
жүру құжаттарын тәркілеген жұмыс берушілерді немесе еңбек агенттерін 
жазалау қарастырылған. Еңбек және халықты әлеуметтік қорғау министрлігі 
мигранттардың еңбегін реттеуге жауапты. Министрлік еңбек заңнамасын 
бұзу фактілерін, оның ішінде шетелдік жұмыс күшін пайдалануға қатысты 
ережелердің сақталуын тексеру үшін жұмыс берушілердің жұмысын бақылап 
отырады. Еңбек инспекторлары адам саудасы немесе мәжбүрлі еңбекке 
қатысты күдіктілер туралы Ішкі істер министрлігіне немесе жергілікті 
полиция қызметіне хабарлайды. Ішкі істер министрлігі мәжбүрлі еңбек пен 
жыныстық қанау құрбандарын ресми түрде анықтауға және кінәлілерге 
қатысты қылмыстық іс қозғауға жауапты. 

2019 жылы президент 2020-2023 жылдары аралығында мемлекеттік еңбек 
инспекторларына қойылған шектеулерді азайтатын жаңа мораторийге қол 
қойды. Мораторий орта және ірі бизнесті тексеруге рұқсат береді. Сонымен 
қатар, инспекторлардың лауазымдық нұсқаулықтары құқық қорғау 
органдарына ықтимал адам саудасы туралы хабарлау жауапкершілігін 

қамтиды. Мәжбүрлі еңбекті анықтау да инспекторлардың бақылау тізіміне 
кіреді. 

Ішкі істер министрлігі мәжбүрлі еңбек пен жыныстық қанау құрбандарын 
анықтап, қылмыстық іс қозғауға міндетті. Өткен жылдармен салыстырғанда 
министрлік жалпы шетелдік және отандық мәжбүрлі еңбек құрбандарын 
анықтау жөніндегі заңдарды орындады. Министрліктің мәліметінше, бір адам 
соңғы 12 жыл ішінде фермада мүгедек ер адамның еңбегін пайдаланғаны 
үшін бір жыл ішінде 4,6 жылға бас бостандығынан айырылды. Билік 
органдары  мәжбүрлі еңбектің кем дегенде бес құрбанын анықтады. 2021 
жылы билік мәжбүрлі еңбектің төрт құрбанын анықтады, оның ішінде үш 
азамат және бір Өзбекстан азаматы бар. Ауылдық жұмысшылар алаяқтық 
жұмыс ұсыныстарымен алданып, содан кейін ауыл шаруашылығында, 
құрылыста және басқа салаларда мәжбүрлі жұмыстың құрбаны болуы мүмкін. 
Мәжбүрлі еңбектің құрбаны болған шетелдік азаматтар, мысалы, 
Қарағандыдағы сияқты алыстағы ауылдық аудандарда орналасқан 
фермаларда белгісіз болып қалуы мүмкін. Тиісті құжаттарсыз елге кіретін 
Түркіменстан азаматтарының көбісі фермаларда мәжбүрлі еңбек істеу үшін 
осал болып отыр. Үкіметке балалар еңбегі, оның ішінде мақта шаруашылығы 
туралы өзекті, жан-жақты және егжей-тегжейлі зерттеулер жетіспеді. 
Еңбекші-мигранттар мәжбүрлі немесе міндетті еңбек ету қаупіне көп 
ұшырайтындар болып саналды. Еңбек мигранттарының басым бөлігі 
Өзбекстаннан, біразы Тәжікстан мен Қырғызстаннан келген. Еңбек 
мигранттары негізінен ауыл шаруашылығы мен құрылыста жұмыс істеген. 
Кейбір еңбек мигранттары ауыр шарттарда жұмыс істеген, жұмыс уақыттары 
ұзартылып, жалақыларын уақытында ала алмағандары да бар. 

Мемлекеттік департаменттің https://www.state.gov/trafficking-in-persons-
report/  сілтемесінде берілген Адам саудасы туралы есебін қараңыз. 

b. Бала еңбегіне тыйым салу және жұмысқа алудың ең төменгі жасы 

Еңбек департаментінің Балалар еңбегінің ең ауыр түрі туралы 
есебін  www.dol.gov/agencies/ilab/resources/reports/child-
labor/findings  сілтемесінен, Еңбек департаментінің Бала еңбегі немесе 
мәжбүрлі еңбек нәтижесінде жасалған заттар 
тізімін www.dol.gov/agencies/ilab/reports/child-labor/list-of-
goods  сілтемесінен қараңыз. 

d. Жұмыспен қамту және кәсіпке қатысты кемсіту 

Заңдар мен ережелер жынысына, жасына, мүгедектігіне, нәсіліне, этникалық 
тегіне, тіліне, тұрғылықты жеріне, дініне, саяси көзқарасына, тайпаға немесе 
тапқа, қоғамдық бірлестіктерге, мүліктік, әлеуметтік немесе лауазымды 
тұлғаларға байланысты жұмысқа және кәсіпке қатысты кемсітуге тыйым 
салады. Заң жыныстық ориентациясы, гендерлік ерекшелігі, АИТВ-позитивті 
болуына немесе басқа да жұқпалы ауруларға қатысты кемсітуге арнайы 
тыйым салмайды. Трансгендерлер құқық қорғау органдарында жұмыс істей 
алмайды және әскери қызмет атқара алмайды. Заң нақты, тізімделген 
медициналық жағдайы немесе ауруы бар адамдардың құқық қорғау 
органдарында жұмыс істеуіне немесе әскери қызмет атқаруына тыйым 
салады. Ресми түрде азаматтығы жоқ адамдар жұмыс істеуге құқылы, бірақ 
мемлекеттік салада емес. Өз ісін ашуға тыйым салуды қоса алғанда, 
босқындар жұмысқа орналасу құқығының кейбір шектеулеріне тап болды (2.e 
және 2.g бөлімдерін қараңыз). Кемсітушілікті бұзудың көпшілігі әкімшілік 
құқық бұзушылықтар болып табылады, олар үшін айыппұл соған ұқсас 
бұзушылықтар үшін салынатын айыппұлдармен салыстыруға келмейді. 
Жүктілікке, мүгедектікке немесе азшылыққа байланысты еңбек шарттарын 
заңсыз бұзу сияқты жағдайлар қылмыстық құқық бұзушылық болып 
саналады және азаматтық құқықтарға байланысты санкцияларға сәйкес 
санкциялармен жазаланады. Үкімет кемсітушілік туралы заң мен 
қаулылардың тиімді орындалуын қамтамасыз етпеді және тиімді түрде тиісті 
жазаларды қолданбады. ҮЕҰ бірде-бір мемлекеттік органы кемсітушілікке 
қарсы заңнаманың орындалуы үшін жауапкершілікті өз мойнына алмағанын 
хабарлады. Айыппұлдар құқық бұзушыларға ешқашан қолданылған емес. 

Мүгедектердің, трансгендерлердің, жетімдердің және бұрын 
сотталғандардың жұмысқа орналасуына және кәсіптеріне қатысты кемсіту 
көптеп орын алған. Трансгендерлер жұмыс орнында кемсітуге ұшырап қана 
қоймай, жыныстық сәйкестігі үшін оларды үнемі жұмыстан шығарған. ҮЕҰ-
ның хабарлауынша мүмкіндігі шектеулі жандардың жұмысқа орналасуы 
қиын. Заң әйелдер мен ерлер істейтін бірдей жұмысқа бірдей жалақы беруді 
талап етпейді. 

2021 жылы әйелдердің орташа айлық жалақысы ерлерге қарағанда 21,7 
пайызға төмен болды. Ұлттық статистика бюросының мәліметі бойынша, 
2020 жылы ерлер мен әйелдердің жалақысындағы айырмашылық 25 пайызды 

құрады. Жұмыс орнындағы жыныстық қудалауға ұшыраған әйелдер ұятқа 
қалудан немесе жұмысынан айырылып қалудан қорқып шағымданудан 
тартынды. Жүктілікке байланысты келісімшарттарды бұзуға тыйым салатын 
заңдардың қолданылғаны туралы хабарланды, бірақ жүктілікке байланысты 
жұмысқа орналасу кезінде кемсітушілікке жол бермеді. 2021 жылдың қазан 
айында президент әйелдерге ауыр, зиянды және қауіпті еңбек жағдайлары бар 
жұмыстарды орындауға тыйым салуды алып тастайтын заң түзетулеріне қол 
қойды. Бұған дейін тізім әйелдерге 213 мамандық пен жұмыс бойынша жұмыс 
істеуге тыйым салған болатын. 

e. Тиімді еңбек шарты 

Айлық және жұмыс уақыты туралы заңдар:  Елдегі ең төменгі айлық 
жалақы кедейлік шегінен жоғары. Әр аймақтың өзіне тән кедейлік шегі бар. 
Заң бойынша қалыпты жұмыс аптасы 40 сағаттан аспауы керек. Заң ауыр қол 
еңбегін немесе қауіпті жұмыстың апталық ұзақтығын 36 сағатқа дейін 
шектейді. Заңға сәйкес артық жұмыс сағаты күніне екі сағаттан, ал, ауыр қол 
еңбегі күніне бір сағаттан аспауы керек. Қосымша жұмыс үшін айлығына 
кемінде 50 пайыз үстеме ақы төленуі керек. Заң зиянды ортада мәжбүрлі 
түрде артық жұмыс істеуге тыйым салады. Заңда еңбек шартында әрбір 
қызметкер үшін жұмыс уақыты, мереке күндері және жыл сайынғы ақылы 
еңбек демалысы белгіленуі қажеттігі айтылған. Заң бойынша қызметкерлер 
жылына 24 күндік ақылы еңбек демалысын алуға құқылы. Жалпы, Үкімет бұл 
заңдарды қолданды және сот бұзушылықтарды  қарастырады.. Еңбек 
инспекторларының мәліметтері бойынша, бұзушылықтардың басым бөлігі 
жеке кәсіпкерлер мен шағын және орта бизнес субъектілерінің жалақысы 
бойынша берешегі мен кешіктіруіне байланысты болды. 

Еңбек қауіпсіздігі және денсаулық: Үкімет негізгі өнеркәсіп түрлеріне сай 
келетін денсаулық пен еңбек қауіпсіздігі стандарттарын белгілейді. Заң 
жұмыс берушілерден жұмысшылардың өмірі мен денсаулығына қауіп 
төндіретін жұмысты тоқтатуын және жұмысшыларға кез келген зиянды 
немесе қауіпті еңбек жағдайлары туралы, кез келген кәсіптік аурулар туралы 
ескертуді талап етеді. Үкімет сарапшылары еңбек қауіпсіздігі және жұмыс 
орнындағы денсаулық стандарттарын белгілейді және бақылайды. Заң 
жұмысшыларға олардың денсаулығына немесе қауіпсіздігіне қауіп төнген 
жағдайда жұмыстан кету құқығын береді, бұл олардың жұмыстарына кері 
әсерін тигізбеуі тиіс. 2021 жылдың маусым айында үкімет 2025 жылға дейін 

қолданыста болатын Еңбекті қорғау және қауіпсіздік техникасы жөніндегі 
іс-қимылдар жоспарын бекітті. Жоспар өндіріс жарақатын 10 пайызға дейін, 
зиянды ортада жұмыс істейтін жұмысшылар санын 20 пайызға дейін азайтуға 
бағытталған. Қаңтар айында әлеуметтік әріптестік және әлеуметтік-еңбек 
мәселелерін реттеу жөніндегі ұлттық үш жақты комиссия 2030 жылға дейінгі 
Ұлттық қауіпсіз еңбек тұжырымдамасын бекітті, ол зиянды жағдайларда 
жұмыс істейтін жұмысшылар санын қысқартуға және өндірістегі жазатайым 
оқиғалардың санын азайтуға, сондай-ақ еңбекті қорғаудың бұзылу жиілігін 
төмендетуге бағытталған. 

Еңбек және халықты қорғау министрлігі 2021 жылы шамамен 1465 өндірістік 
жарақат, оның ішінде 200 адамның өлімі туралы хабарлады. Оның 18,8 
пайызы тау-кен өнеркәсібінде және 11,3 пайызы құрылыс индустриясында 
орын алды. Сәуір айында Бас прокуратура 49 ірі компанияны тексерудің 
нәтижелері туралы есеп берді, бұзушылықтардың зиянды жағдайларда жұмыс 
істегені үшін үстемеақы төлемеумен, жұмыс берушінің қорғаныс құралдары 
мен тамақтануының болмауымен, оқу шарттарының сақталмауымен, 
сақтандырумен және медициналық тексеруге қойылатын талаптармен 
байланысты екенін атап өтті. Көптеген компаниялардың өндірістік 
жарақаттар мен өлім-жітім жағдайларын жасырғаны туралы хабарланды. 

2021 жылы Ұлттық статистика бюросы зиянды жағдайда жұмыс істеген 1,6 
млн қызметкерді анықтады. 

Еңбек кодексі жұмыс берушілерге өндірістегі жазатайым оқиға үшін 
қызметкерді кінәлау құқығын береді. Жұмыс берушінің жазатайым оқиға 
туралы жазбасы жарақат үшін өтемақы көлеміне тікелей әсер етеді. 
Кәсіподақтары бар компаниялардың қызметкерлері әдетте жазатайым 
оқиғалардың шамамен 10% кінәлады, себебі кәсіподақтар жұмысшылардың 
мүдделерін қорғады, ал кәсіподағы жоқ компаниялар қызметкерлерге көбірек 
кінә тағуға бейім болды. 13 маусымда Қарағанды облыстық соты Теміртау 
қалалық жұмыспен қамту және әлеуметтік бағдарламалар басқармасының 
өндірісте жарақат алған және мүгедек болған бұрынғы қызметкеріне арнаулы 
медициналық көмек пен басқа да демалыс,оңалту жағдайын көрсетуді қайта 
бастау міндеттемесі туралы төменгі сатыдағы соттың 25 ақпандағы шешімін 
күшінде қалдырды. 25 маусымда еңбек комиссиясы нәтижесінде төртеуі 
қайтыс болған және біреуі жарақат алған, 10 маусымда болған апатта 
«Арселор Миттал Теміртау» (АМТ) еншілес компаниясының «Құрылысмет» 
ЖШС-ін кінәлі деп таныды. Комиссия АМТ пен Құрылысмет қауіпсіздік 
ережелерін өрескел бұзды деген қорытындыға келді. 16 маусымда АМТ көмір 

электр станциясының қазандығында жөндеу жұмыстары кезінде «AB 
Construction» ЖШС-нің жұмысшысы қаза тапты. 3 сәуірде АМТ-ның тағы бір 
мердігері - УглеСпецМонтаж (УСМ) компанияның жұмысшысы, 2 сәуірдегі 
«Костенко» АМТ шахтасында өндірісте болған жазатайым оқиға салдарынан  
ауыр жарақат алды. Мамыр айындағы Төтенше жағдайлар министрлігінің 
тексеруі барысында АМТ объектілерінде 471 өнеркәсіптік қауіпсіздікті бұзу 
жағдайлары анықталды, олар үшін әкімшілік айыппұлдар салынды. 
Министрлік сондай-ақ Қарағанды облысының арнайы ауданаралық 
экономикалық сотына қызметкерлердің өмірі мен денсаулығына қауіп 
төндіруіне байланысты АМТ қызметін тоқтата тұру туралы 21 жеке өтінішпен 
шағымданды. 

Жалақы, сағат және еңбекті қорғау ережелерін сақтау: Еңбек және 
халықты әлеуметтік қорғау министрлігі ең төменгі жалақы, жұмыс уақытын 
шектеу, үстеме жұмыс, еңбек қауіпсіздігі мен денсаулық стандарттарын 
енгізді. Заң бойынша еңбек инспекторлары заң бұзушылықты анықтау үшін 
жұмыс орындарында жоспарлы және жоспардан тыс тексеру жүргізуге 
құқылы. Тексерудің екі түрі де құқық қорғау органдары өтінішімен немесе 
денсаулық пен қауіпсіздік шағымына байланысты болмаса, тек жазбаша 
ескертуден кейін ғана жүргізіледі. 

Тамыз айында Еңбек және халықты қорғау министрлігі 2021 жылы және 2022 
жылдың бірінші жартысында 7000-нан астам тексерулердің жүргізілгені 
туралы хабарлады. Заң жұмыс берушіде декларацияның болуын талап етеді. 
Бұл жүйе бойынша еңбек инспекторлары еңбек заңнамасының талаптарына 
сәйкес келетін кәсіпорындарға сенім сертификатын бере алады. 
Аттестациядан өткен кәсіпорындар үш жыл бойына еңбек инспекциясының 
тексеруінен босатылады. Еңбек құқығын қорғаушылардың пікірінше, бұл 
тәжірибе еңбек жағдайын нашарлатып, туындаған проблемаларды жасыруы 
мүмкін. 2021 жылғы желтоқсанда Еңбек және әлеуметтік қорғау министрлігі 
және еңбек ресурстарын дамыту орталығы жұмыс берушілердің еңбекті 
қорғау ережелерінің сақталуын тексеруі, еңбек инспекторларының талаптары 
бойынша түсініктемелерді алуы, Еңбек кодексінің нақты бұзушылықтары 
туралы білуі және оларды жою жөнінде ұсыныстарды алуы үшін «Еңбек 
жөніндегі онлайн-кеңесші» қызметін іске қосты. Онлайн-сервис жұмыс 
берушілер үшін анонимді болып табылады және алдын ала тіркелуді талап 
етпейді. 

Заң бойынша кез келген кәсіпорын немесе компания жұмыс берушінің 
өкілдері мен жұмысшылар арасындағы еңбек қауіпсіздігі мәселелерін шешу 
үшін өндірістік кеңес құра алады. Бұл кеңестер қызметкерлердің еңбек 
жағдайын тексеру үшін техникалық еңбек инспекторларын тағайындауға 
құқылы және олардың шешімдері жұмыс берушілер үшін де, қызметкерлер 
үшін де міндетті. Үкіметтің мәліметінше, қаңтарда 18000-нан астам өндірістік 
кеңестер мен 17595 ерікті еңбек инспекторлары болған. 

Үкімет заңды жүйелі түрде іске асырған жоқ. Заң бұзушылық қылмыстық 
емес, әкімшілік құқық бұзушылық деп есептеледі, сондықтан ең төменгі 
жалақы мен артық жұмыс уақытына байланысты бұзушылықтар үшін 
кесілген жаза алаяқтық сияқты қылмысқа кесілген жазамен бірдей болмайды. 
Мысалы, алаяқтық үшін сотталғандарға белгіленген  ең төменгі жаза ретінде 
қомақты айыппұл төлеу немесе екі жылға дейін бас бостандығынан айыру 
жазасы көзделсе, жалақы немесе артық жұмыс уақытына жалақы төлеу 
ережелерін бұзғаны үшін тек айыппұл төлеу қарастырылған. Денсаулық пен 
еңбек қауіпсіздігі заңын бұзғаны үшін берілетін жаза да абайсыздық сияқты 
қылмысқа сәйкес емес. Кейбір жұмыс берушілердің денсаулық пен еңбек 
қауіпсіздігі ережелерін елемейтіні туралы хабарламалар бар. 

Бейресми сектор: Үкімет 2021 жылы елдегі 8,8 миллион еңбекке қабілетті 
халқының 1,2 миллион азаматының бейресми экономикада жұмыс істегені 
туралы хабарлады. Мемлекеттік статистикаға сәйкес бейресми жұмыспен 
қамтылғандарға алты санаттың біріне жататын тұлғалар жатады: мемлекеттік 
тіркеусіз ұйымдарда жұмыс істейтін тұлғалар; өзін-өзі жұмыспен қамтыған 
тұлғалар; бейресми экономика ұйымдарының қызметкерлері; бейресми 
өндірістік кооперативтердің мүшелері; отбасылық бизнестің жалақысы 
төленбейтін қызметкерлері; фермаларда жұмыс істейтін тұлғалар; жазбаша 
еңбек шарттары жоқ, әлеуметтік сақтандыруы жоқ, ақылы ауруы бойынша 
демалысқа құқығы жоқ немесе жыл сайынғы ақылы демалысқа құқығы жоқ 
басқа тұлғалар. 2020 жылы бейресми жұмысшылар ауыл шаруашылығы, 
бөлшек сауда, көлік қызметтері, қойма және құрылысқа шоғырланды. 
Бейресми сектор қызметкерлері жалақы, сағат, денсаулық пен еңбек 
қауіпсіздігі ережелері, басқа да еңбек заңнамалары мен тексерулермен 
қамтылмайды. 

 

 


